
ᒐᕙᒪᑐᖃᒃᑯᑦ/ᑲᓇᑕᒥ/ᓄᓇᕗᒻᒥ ᐊᕕᒃᑐᖅᓯᒪᓂᐅᔪᓂ ᒥᓂᔅᑕᓄᑦ ᐅᓂᒃᑳᓕᐊᖅ 

ᐅᓪᓗᖓ: ᔪᓚᐃ 15-16, 2026 

ᑕᐃᒎᓯᖓ: 44−ᖓ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖅ ᒐᕙᒪᑐᖃᒃᑯᑦ−ᑲᓇᑕᒥ−ᓄᓇᕗᒻᒥ− ᐊᕕᒃᑐᖅᓯᒪᓂᐅᔪᓂ 

(FPT) ᒥᓂᔅᑕᑦ ᑲᒪᒋᔭᓖᑦ ᐊᕐᓇᐃᑦ ᑲᑎᒪᔨᖏᓐᓂᒃ 

ᓴᖅᑭᑎᑦᑎᔪᑦ ᐃᖅᑲᓇᐃᔭᕐᕕᒃ(ᕖᑦ):  ᐃᓄᓕᕆᔨᒃᑯᑦ 

ᐃᓚᐅᔪᑦ: 

• ᒐᕙᒪᑐᖃᒃᑯᑦ, ᑲᓇᑕᒥ ᓄᓇᕗᒻᒥᓗ ᐊᕕᒃᑐᖅᓯᒪᔪᓂ ᒥᓂᔅᑕᑦ ᐱᓕᕆᐊᒃᓴᓕᑦ ᐊᕐᓇᓄᑦ 

o ᓄᓇᕗᑦ ᑭᒡᒐᖅᑐᖅᑕᐅᓚᐅᖅᐳᖅ ᒪᓕᒐᓕᐅᖅᑎ ᓘᒃᑖᖅ ᒍᐃᓐ ᕼᐄᓕ ᐊᕿᐊᕈᖅ 

ᒥᓂᔅᑕ ᑲᒪᒋᔭᒃᓴᖃᖅᑎᑕᐅᓪᓗᓂ ᐊᕐᓇᐃᑦ ᑲᑎᒪᔨᖏᓐᓂᒃ ᐊᒻᒪ ᐊᖓᔪᖅᑳᖅ ᐋᒻᐳ 

ᐊᒡᓘᑲᖅ, ᓄᓇᕗᒻᒥ ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓄᑦ 

• ᑲᑎᒪᓂᕐᒥ ᐃᒃᓯᕙᐅᑕᐅᖃᑎᒌᑦ 

o ᒥᓂᔅᑕ ᕆᓰ ᕚᓪᑕᔅ (ᑲᓇᑕ) 

o ᒥᓂᔅᑕ ᓕᓐ ᓵᓐᑕᓪ ᐴᑐᕉ (ᓂᐅ ᐳᕋᓐᓱᐃᒃ) 

• ᑲᓇᑕᒥ ᓄᓇᖃᖅᑳᖅᓯᒪᔪᑦ ᓯᕗᓕᖅᑎᑦ ᑭᒡᒐᖅᑐᐃᔨᓪᓗ 

• ᖁᑦᑎᒃᑐᒦᓐᓂᖅᓴᓄᑦ ᐱᓕᕆᔨᓄᑦ ᐱᓕᕆᖃᑎᒌᑦ 

• GBV ᐊᒻᒪ ᒪᓕᒐᓕᕆᓂᕐᒥᒃ ᐊᑐᐃᓐᓇᖃᕐᓂᖅ ᐱᓕᕆᖃᑎᒌᑦ 

o ᓄᓇᕗᑦ ᑭᒡᒐᖅᑐᖅᑕᐅᓚᐅᖅᑐᖅ ᔭᓂᕗ ᓛᒃᕼᐊᑦᒧᑦ, ᐊᐅᓚᑦᑎᔨ ᐃᓚᒌᓄᑦ 

ᐋᓐᓂᖅᓯᕆᖃᑦᑕᐅᑎᕙᒃᑐᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ. 

ᓄᓇᕗᒻᒥ ᐃᖅᑲᓇᐃᔮᒃᓴᖅ(ᑦ): 

ᓄᓇᕗᑦ ᓯᕗᒻᒧᐊᒃᑎᑦᑎᓚᐅᖅᐳᖅ ᐃᖅᑲᓇᐃᔮᒃᓴᒥᒃ ᐊᕐᓇᐃᑦ ᑮᓇᐅᔭᓕᐅᕋᓱᖕᓂᕐᒧᑦ 

ᖁᐋᖅᓵᕐᓇᖅᑐᒦᙱᓐᓂᖏᓐᓂᒃ, ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᐃᓐᓇᐃᑦ, ᖁᐋᖅᓵᕐᓇᖅᑐᒦᙱᓐᓂᖏᓪᓗ 

ᐊᕐᓇᓄᑦ/ᐊᖑᑎᓄᑦ−ᑐᙵᕕᓕᖕᓂᒃ ᐋᓐᓂᖅᓯᕆᓂᐅᕙᒃᑐᓂᒃ ᑲᑎᙵᑎᑕᐅᔪᓐᓇᙱᖦᖢᑎᒃ ᑕᒫᓂ 

ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ, ᑕᒪᒃᑯᐊᓗ ᑲᔪᓯᓂᖃᑦᑎᐊᖅᑐᒃᑯᑦ ᑭᐅᓯᓃᑦ 

ᐃᓄᖕᓄᑦ−ᐊᐅᓚᑕᐅᔭᕆᐊᖃᖅᐳᑦ, ᓄᓇᓕᖕᓂᒃ−ᑐᙵᕕᓕᖕᓂᒃ, ᑐᙵᕕᖃᖅᑎᑕᐅᓗᑎᒡᓗ ᐃᓄᐃᑦ 

ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᓐᓂᒃ. 

• ᐃᑲᔪᖅᑎᒌᒃᑕ ᐱᓕᕆᐊᒃᓴᑎᒍᑦ, ᓄᓇᕗᑦ ᒐᕙᒪᖓ ᐱᓕᕆᐊᖃᓪᓚᕆᒍᒪᓯᒪᕗᖅ 

ᑮᓇᐅᔭᖃᖅᑎᑦᑎᔪᒪᓪᓗᑎᒃ ᑲᒪᒋᔭᖃᖅᐸᖕᓂᕐᒥᒃ ᐃᓐᓇᕈᖅᐸᓪᓕᐊᔪᓂᒃ ᓄᓇᕗᒻᒥᐅᓂᒃ ᑕᒪᒃᑯᐊ 

ᐃᓐᓇᐃᑦ ᐃᓅᔪᓐᓇᕐᓂᐊᕐᒪᑕ ᐃᒃᐱᒋᔭᖃᑦᑎᐊᕐᓗᑎᒃ, ᖃᓂᒃᓴᕐᓂᖅᓴᐅᓗᑎᒃ ᐃᓚᒥᓄᑦ, 

ᐊᖏᕐᕋᕆᔭᒥᓂ ᓄᓇᓕᖏᓐᓂ. 

• ᖁᐋᖅᓵᖅᓯᒪᔪᑦ−ᑐᓴᐅᒪᑎᓪᓗᒋᑦ ᐊᒻᒪᓗ ᐃᓕᖅᑯᓯᑦᑎᓐᓄᑦ ᑐᙵᕕᓕᖕᓂᑦ ᐃᑲᔪᖅᑐᐃᔾᔪᑎᑦ: 

ᑮᓇᐅᔭᓕᐅᕈᑕᐅᓇᓱᒃᑐᑦ ᓯᕗᓪᓕᐅᔾᔨᔭᕆᐊᖃᖅᐳᑦ ᓄᓇᒦᓪᓗᑎᒃ ᒪᒥᓴᕐᓂᕐᒥᒃ, ᐃᓐᓇᐃᑦ 

ᐃᓚᐅᑎᑕᐅᓗᑎᒃ ᐊᒻᒪᓗ ᓄᓇᓕᖕᓂ ᐋᖅᑭᒃᑕᐅᓯᒪᔪᑦ ᐱᓕᕆᐊᖑᓗᑎᒃ. 

• ᐱᓕᕆᕝᕕᐅᖃᑎᒌᓂ ᑲᑐᔾᔨᖃᑎᒌᖕᓂᖅ: ᑲᒪᒋᓂᐊᕐᓗᒋᑦ ᐊᕐᓇᐃᑦ/ᐊᖑᑎᑦ ᐋᓐᓂᖅᓯᖅᑕᐅᕙᒃᑐᑦ 

ᐊᐅᓚᑕᐅᔭᕆᐊᖃᖅᐳᑦ ᐃᓄᓕᕆᔨᒃᑯᓐᓂ, ᒪᓕᒐᓕᕆᔨᒃᑯᓐᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, 

ᐃᓕᓐᓂᐊᕐᓂᓕᕆᔨᒃᑯᓐᓂ ᐊᒻᒪ ᐃᒡᓗᓕᕆᔨᒃᑯᓐᓂ. 

• ᐃᓄᖕᓄᑦ−ᐊᐅᓚᑕᐅᔪᑦ ᐋᖅᑭᒋᐊᕈᑎᒃᓴᑦ: ᐱᓕᕆᐊᒃᓴᐃᑦ ᐊᒻᒪ ᓄᖅᑲᖓᑎᑦᑎᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᑦ ᐊᒃᑐᐊᓂᖃᕆᐊᖃᖅᐳᑦ ᐃᓄᐃᑦ ᐃᓕᖅᑯᓯᖏᓐᓂᒃ, ᐅᖃᐅᓯᖏᓐᓂᒃ ᐊᒻᒪ 

ᓄᓇᓕᖕᓂ ᐊᑐᖅᑕᐅᓪᓚᕆᒃᑐᓂᑦ. 

• ᓄᓇᕘᑉ ᖃᓄᐃᓕᖓᓂᖓ ᐱᓕᕆᖃᑎᒌᖕᓂᖅ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ ᐃᓄᑑᙱᖔᕐᓗᑎᒃ 

ᓴᙱᒃᑎᒋᐊᕐᓗᒍ ᐅᑭᐅᖅᑕᖅᑐᒥᑦ ᑭᒡᒐᖅᑐᐃᓂᖅ, ᓇᓕᒧᒌᒃᑎᑦᑎᓗᓂ ᑲᑐᔾᔨᖃᑎᒌᒃᖢᑎᒃ 

ᐱᓕᕆᐊᖑᕙᓪᓕᐊᔪᒪᔪᓂᑦ, ᓯᕗᒻᒧᐊᒃᑎᑦᑎᓗᑎᒡᓗ ᒪᓕᒐᓕᕆᖁᔨᔾᔪᑎᓂᑦ, ᐃᓄᖕᓄᓪᓗ ᑐᕌᖓᔪᑦ 

ᐊᑐᕆᐊᕈᑎᑦ ᐱᔭᕆᐊᖃᒻᒪᕆᒃᑐᑦ ᑲᒪᒋᔭᖃᕐᓂᐊᕐᓗᑎᒃ ᐃᒻᒪᒃᑲᓐᓂᖅ ᑭᖑᕚᕇᓄᓪᓗ 

ᖁᐋᖅᓵᖅᓯᒪᔪᓂᑦ. 

 

 

ᒫᓐᓇ ᖃᓄᐃᓕᖓᓂᖓ: 

ᒥᓂᔅᑕᐃᑦ ᐱᐊᓂᒃᓯᓚᐅᖅᐳᑦ 44−ᒋᓕᖅᑕᖓᓂ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᕐᒥᒃ Moncton, ᓂᐅ 

ᐳᕋᓐᓱᐃᒃᒥ, ᔪᓚᐃ 15-16, 2026−ᒥ. ᑲᑎᒪᔾᔪᑎᒃᓴᑦ ᐱᔾᔪᑎᖃᓗᐊᓚᐅᖅᐳᑦ ᐊᕐᓇᐃᑦ ᑮᓇᐅᔭᓕᐅᕋᓱᖕᓂᕐᒧᑦ 

ᐃᓚᐅᓂᖏᓐᓂᒃ, ᐊᑦᑕᕐᓇᙱᑦᑐᒦᓐᓂᖏᓐᓂᒃ, ᐊᒻᒪ ᐱᕕᒃᓴᐅᔪᓐᓇᖅᑐᓂᒃ. ᐃᓱᒪᓕᐊᕆᔭᐅᓂᑯᑦ 

ᑎᑎᕋᖅᓯᒪᔪᑦ ᑎᓴᒪᓂᒃ ᑲᑎᒪᔾᔪᑎᒃᓴᓂᒃ ᐃᓗᓕᖃᖅᐳᑦ ᐊᒻᒪ ᑕᓪᓕᒪᓂᒃ ᐊᖏᕈᑕᐅᓯᒪᔪᓂᒃ ᑐᑭᒧᐊᒍᑎᒃᓴᓂᒃ. 

1. ᐊᖓᔪᒃᖡᑦ ᐊᕐᓇᐃᑦ ᑮᓇᐅᔭᓕᐅᕋᓱᐊᖅᑎᑦ 

• ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ ᑎᓕᓯᔪᒪᓪᓗᑎᒃ ᖁᑦᑎᒃᑐᒦᓐᓂᖅᓴᓂᒃ ᐱᓕᕆᔨᓂᒃ 

ᕿᓂᖁᓪᓗᒋᑦ ᐱᕕᒃᓴᓂᒃ ᖃᐅᔨᒪᓂᕆᔭᐅᔪᓂᒃ ᑐᓴᐅᒪᖃᑎᒌᒃᑐᓂᒃ 

ᐱᓕᕆᖃᑎᒌᒍᑕᐅᑐᐃᓐᓇᕆᐊᓕᖕᓂᒡᓗ ᐃᓱᒪᒋᔭᒃᓴᓄᑦ ᐊᒃᑐᖅᓯᕙᒃᑐᓄᑦ 

ᐃᓐᓇᕈᖅᐸᓪᓕᐊᔪᓄᑦ ᐃᓐᓇᕈᖅᐸᓪᓕᐊᔪᓄᓪᓗ ᐊᕐᓇᓄᑦ, ᐱᓗᐊᙳᐊᖅᑐᒥᒃ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᑲᑎᑉᐸᓪᓕᐊᔪᓂᒃ ᐊᒃᑐᖅᓯᓂᐅᕙᒃᑐᓂᒃ ᐊᕐᓇᐃᑦ/ᐊᖑᑎᑦ 

ᓇᓕᒧᒌᙱᓐᓂᖏᓐᓄᑦ. 

• ᑲᑎᒪᓂᖅ ᐱᒋᐊᕈᑎᖃᓚᐅᖅᐳᖅ ᐊᕐᓇᓂᒃ ᐅᖃᓪᓚᒃᑐᖃᖅᖢᓂ ᐊᑐᖅᓯᒪᔭᖏᓐᓂᒃ 

ᑮᓇᐅᔭᓕᐅᕈᓐᓇᑦᑎᐊᙱᓐᓂᕐᒥᒃ, ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ ᐋᓐᓂᖅᓯᕆᓂᕐᒥᒃ, 

ᑲᒪᒋᔭᖃᕐᓂᕐᒥᒃ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒃᓱᕈᕐᓇᖅᑐᓂᒃ ᐊᒻᒪ 

ᐃᓐᓇᕈᖅᐸᓪᓕᐊᓂᕐᒥᒃ. ᑐᓗᖅᑕᕈᑕᐅᕙᒃᑐᑦ ᐊᕐᓇᐃᑦ ᐃᓚᐅᑦᑎᐊᕐᓂᖏᓐᓄᑦ 

ᑮᓇᐅᔭᓕᐅᕋᓱᖕᓂᕐᒧᑦ ᓄᓇᓕᖕᓂᓗ ᐃᓅᓯᕆᔭᐅᔪᓂ ᐅᓂᒃᑲᐅᓯᐅᓚᐅᖅᐳᑦ ᒥᓂᔅᑕᓄᑦ, 

ᑕᒪᓐᓇᓗ ᐃᓚᖃᖅᖢᓂ ᐃᑲᔪᖅᑐᐃᓂᕐᒥᒃ ᑭᐅᓯᔪᓂᒃ ᑕᒪᒃᑯᓄᖓ ᐱᓪᓚᕆᐅᒋᔭᐅᔪᓄᑦ. 

2. ᐊᕐᓇᐃᑦ ᐃᓯᖅᐸᓪᓕᐊᓂᖏᑦ ᐊᒻᒪ ᐃᖅᑲᓇᐃᔮᖃᐃᓐᓇᕐᓂᖏᑦ ᐱᕈᖅᐸᓪᓕᐊᕐᔪᐊᖅᑐᓂᒃ 

ᐱᓕᕆᕝᕕᖕᓂ ᐊᒻᒪ ᐃᓕᖅᑯᓯᕆᔭᐅᒐᔪᙱᑦᑐᓂ ᐱᓕᕆᕝᕕᖕᓂ 

• ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ ᑎᓕᓯᔪᒪᓪᓗᑎᒃ ᖁᑦᑎᒃᑐᒦᓐᓂᖅᓴᓂᒃ ᐱᓕᕆᔨᓂᒃ 

ᓇᓗᓇᐃᖅᓯᖁᓪᓗᒋᑦ ᐃᖅᑲᓇᐃᔮᒃᓴᓂᒃ ᐱᓕᕆᖃᑎᒌᒋᐊᖃᕐᓂᕐᒥᒃ ᑕᒪᑐᒧᖓ 

ᖃᓄᐃᓕᐅᖅᑕᐅᕙᓪᓕᐊᔪᒪᔪᒧᑦ ᐊᖏᒡᓕᒋᐊᖅᑎᑦᑎᔪᒪᓂᕐᒧᑦ ᐊᕐᓇᐃᑦ 

ᐃᓯᖅᐸᓪᓕᐊᕙᖕᓂᖏᓐᓄᑦ, ᐱᓯᒪᐃᓐᓇᕈᓐᓇᕐᓂᖏᓐᓄᑦ ᓯᕗᓕᖅᑎᐅᕙᖕᓂᖏᓐᓄᓪᓗ 

ᖁᑦᑎᒃᑐᓂ ᐊᑭᓕᖅᓱᖅᑕᐅᕙᒃᑐᓂ ᖁᑦᑎᒃᑐᒥ−ᐊᖏᒡᓕᕙᓪᓕᐊᔪᓂᒡᓗ 

ᐱᓕᕆᕝᕕᒋᔭᐅᕙᒃᑐᓂ. ᑕᒪᓐᓇ ᐃᓚᖃᑐᐃᓐᓇᕆᐊᓕᒃ ᐃᓚᐅᑎᑦᑎᓂᕐᒥᒃ ᓴᓇᕝᕕᒡᔪᐊᓂᒃ 

ᑭᒃᑯᑐᐃᓐᓇᓂᒡᓗ ᐃᓅᖃᑎᒌᓂᒃ ᖃᐅᔨᓴᖅᓯᓂᕐᒥᒡᓗ ᐱᓕᕆᐊᖑᓵᓕᔪᓂᒃ, ᑐᓴᐅᒪᑎᑕᐅᓗᑎᒃ 

ᒥᓂᔅᑕᐅᑉ ᓯᕗᓪᓕᖅᐸᐅᑦᑎᐅᑦᑎᓯᒪᔭᖏᑦ. 

• ᐅᖃᐅᓯᖃᓚᐅᖅᐳᑦ ᐱᓕᕆᕝᕕᖕᓂ ᐊᕐᓇᐃᑦ ᑭᒡᒐᖅᑐᖅᑕᐅᙱᓗᐊᖃᑦᑕᖅᓯᒪᓂᖏᓐᓂᒃ, 

ᐃᓚᒋᔭᐅᓪᓗᑎᒃ ᓴᖅᑭᑉᐸᓪᓕᐊᔪᑦ, ᐊᑭᓕᖅᓱᖅᑕᐅᑦᑎᐊᖅᑐᑦ ᐊᒻᒪ ᐱᖅᑯᓯᑐᖃᒃᑯᑦ 

ᐊᖑᑎᓄᑦ ᐊᐅᓚᑕᐅᔪᑦ, ᐊᒻᒪ ᑐᓗᖅᑕᕈᑕᐅᕙᒃᑐᑦ ᐲᔭᖅᑕᐅᓗᑎᒃ, ᓴᙱᒃᑎᒋᐊᕐᓗᒋᑦ 

ᐊᖅᑯᑎᑦ ᐊᒻᒪ ᐊᖏᒡᓕᒋᐊᖅᑎᑦᑎᓗᑎᒃ ᐱᕕᒃᓴᓂᒃ ᓴᓇᕝᕕᖕᓂ ᐋᖅᑭᒃᓱᐃᔪᓂᒃ ᓯᕗᓂᒃᓴᒥ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ. 

3. ᑮᓇᐅᔭᓕᐅᕋᓱᖕᓂᕐᒧᑦ ᐊᒃᑐᖅᓯᓂᕆᔭᐅᕙᒃᑐᖅ ᖃᕆᑕᐅᔭᓕᕆᔾᔪᑎᓂᒃ ᐋᖅᑭᒃᑕᐅᓯᒪᔪᑦ ᐊᕐᓇᓄᑦ 

• ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ ᑎᓕᓯᔪᒪᓪᓗᑎᒃ ᖁᑦᑎᒃᑐᒦᓐᓂᖅᓴᓂᒃ ᐱᓕᕆᔨᓂᒃ 

ᑲᔪᓰᓐᓇᖁᓪᓗᒋᑦ ᖃᐅᔨᓴᖅᓯᓂᕐᒥᒃ ᐊᕐᓇᓄᑦ/ᐊᖑᑎᓄᑦ ᐊᒃᑐᖅᓯᓂᐅᕙᒃᑐᓂᒃ AI−ᒧᑦ, 

ᐊᔪᕐᓇᙱᑐᐃᓐᓇᕆᐊᖃᖅᖢᓂ ᐋᖅᑭᒃᓱᐃᕙᓪᓕᐊᓂᕐᒥᒃ ᐱᓕᕆᐊᒃᓴᓂᒃ ᓯᕗᓂᒃᓴᒥ 

ᐱᓕᕆᐊᖑᖃᑦᑕᕋᔭᖅᑐᓂᒃ ᑕᕝᕙᓂ ᑲᑎᒪᓂᕆᔭᐅᔪᒥ. 

• ᐅᓂᒃᑳᖅᑐᖃᓚᐅᖅᐳᖅ ᑲᑐᔾᔨᖃᑎᒌᖑᔪᒥ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ 

ᐅᖃᐅᓯᖃᓚᐅᖅᐳᓪᓗ ᑕᒪᐃᓐᓂᒃ ᐱᕕᒃᓴᓂᒃ ᐊᒻᒪ ᐊᑦᑕᕐᓇᖅᑐᓂᒃ, ᐃᓚᒋᔭᐅᓪᓗᑎᒃ 

ᐃᖅᑲᓇᐃᔭᕐᕕᖕᒥ ᐊᒃᑐᐃᔾᔪᑕᐅᔪᑦ ᐊᕐᓇᓄᑦ ᐊᒃᑐᐃᔾᔪᑕᐅᓗᐊᖅᐸᒃᑐᓄᑦ. 

ᐱᔪᓐᓇᕐᓂᖃᕐᕕᐅᔪᑦ ᓇᓗᓇᐃᖅᓯᓚᐅᖅᐳᑦ ᐱᓕᕆᔾᔪᓯᕐᓂᒃ ᐊᕐᓇᐃᑦ ᐱᕚᓪᓕᕈᑎᖃᖁᓪᓗᒋᑦ 

ᓄᑖᓂᒃ ᐱᓕᕆᔾᔪᑎᓂᒃ ᑲᒪᒋᔭᖃᖅᓯᓐᓈᑦ ᑐᓗᖅᑕᕈᑕᐅᕙᒃᑐᓂᒃ ᖃᐅᔨᒪᔭᐅᔪᓂᒃ 

ᑭᒡᓕᖃᖅᑎᑦᑎᓂᖏᓐᓂᒃ ᐃᓚᐅᓂᕆᔭᖏᓐᓂᒃ ᐱᕈᖅᐸᓪᓕᐊᑎᓪᓗᒍ AI. 

4. ᐊᕐᓇᐃᑦ/ᐊᖑᑎᑦ ᑐᙵᕕᓖᑦ ᐋᓐᓂᖅᓯᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ: ᑕᑯᒃᓴᐅᑎᑦᑎᓂᖅ 

ᐱᕙᓪᓕᐊᓂᕆᔭᐅᔪᓂᒃ ᐊᒻᒪ ᑕᒪᐃᓐᓄᑦ ᐊᒃᑐᐃᔾᔪᑕᐅᔪᓂᒃ 

• ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ ᑐᑭᒧᐊᒃᑎᑦᑎᔪᒪᓪᓗᑎᒃ GBV-ᑯᓐᓂᒃ ᐊᒻᒪ 

ᒪᓕᒐᓕᕆᓂᕐᒥᒃ ᐱᓕᕆᔨᐅᖃᑎᒌᓂᒃ ᕿᒥᕐᕈᖁᓪᓗᒋᑦ ᓂᕆᐅᒋᔭᐅᔪᓂᒃ ᓴᖅᑭᑉᐸᓪᓕᐊᔪᑦ 

ᐱᓕᕆᔾᔪᑕᐅᓂᐊᖅᑐᑦ ᑲᓇᑕᒥ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ ᓄᖅᑲᖅᑎᑦᑎᔪᒪᓪᓗᑎᒃ 

ᐊᕐᓇᐃᑦ/ᐊᖑᑎᑦ ᑐᙵᕕᓖᑦ ᐋᓐᓂᖅᓯᕆᓂᐅᕙᒃᑐᑦ, ᐃᓚᒋᔭᐅᓗᓂ ᑲᔪᓯᑎᑦᑎᓂᖅ 

ᑎᑎᕋᖅᓯᒪᔪᓂᒃ ᐱᑕᖃᙱᓐᓂᐅᔪᓂᒃ ᖃᐅᔨᓴᕐᓂᕐᒥᒃ. 

• ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ ᑐᑭᒧᐊᒃᑎᑦᑎᔪᒪᓪᓗᑎᒃ ᑖᒃᑯᓂᖓᑦᑕᐃᓐᓇᖅ 

ᐱᓕᕆᐊᒃᓴᓕᕆᔨᓂᒃ ᓄᓇᙳᐊᓕᐅᖁᓪᓗᒋᑦ ᒫᓐᓇ ᐱᓕᕆᐊᖑᕙᓪᓕᐊᔪᒪᔪᓂᒃ 

ᐃᑲᔫᑕᐅᔪᓂᒃ GBV-ᒧᑦ ᓄᖅᑲᖅᑎᑦᑎᓇᓱᖕᓂᕐᒧᑦ ᐊᒻᒪ, ᐊᔪᕐᓇᙱᑉᐸᑦ, ᓇᓗᓇᐃᖅᓯᓗᑎᒃ 

ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᓂᑯᓂᒃ ᐊᒃᑐᐃᔾᔪᑕᐅᓲᓂᒃ. 

• ᒥᓂᔅᑕᐃᑦ ᓇᓗᓇᐃᖅᓯᒃᑲᓐᓂᓚᐅᖅᐳᑦ ᐊᖏᕈᑎᒋᓯᒪᔭᒥᓂᒃ ᐊᐅᓚᑦᑎᑦᑎᐊᕐᓗᑎᒃ 

ᐱᓕᕆᔪᒪᓪᓗᑎᒃ ᐃᑲᔪᖅᓱᐃᑦᑎᐊᕐᓂᖅᓴᐅᔪᒪᓪᓗᑎᒃ ᐱᕋᔭᒃᑕᐅᓯᒪᔪᓂᒃ ᐊᓂᒍᐃᓯᒪᔪᓂᒡᓗ, 

ᐱᐅᓯᒋᐊᖅᑎᓪᓗᒋᑦ ᐱᔪᓐᓇᕐᓂᕆᔭᐅᔪᑦ ᐱᔨᑦᑎᕋᐅᑎᓄᑦ, ᐱᓕᕆᐊᕆᓗᒋᓪᓗ 

ᐱᔾᔪᑕᐅᓪᓗᐊᑕᖅᐸᒃᑐᑦ ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ ᐋᓐᓂᖅᓯᕆᓂᐅᕙᒃᑐᓄᑦ. 

5. ᑲᓇᑕᒥ ᑮᓇᐅᔭᓂᒃ ᑐᓴᒐᒃᓴᑦ 

• ᑲᓇᑕᒥ ᑮᓇᐅᔭᖃᖅᑎᑕᐅᓂᖅ ᑭᖑᓪᓕᕐᒧᑦ ᐱᓕᕆᐊᖑᓂᐊᖅᑐᒧᑦ ᑲᓇᑕᓕᒫᒥ 

ᐱᓕᕆᐊᖃᕐᓂᕐᒧᑦ ᐸᕐᓇᒃᑕᐅᓯᒪᔪᒧᑦ ᐃᓱᓕᑎᑦᑎᔪᒪᓪᓗᓂ 

ᐊᕐᓇᓄᑦ/ᐊᖑᑎᓄᑦ−ᑐᙵᕕᓕᖕᓂᒃ ᐋᓐᓂᖅᓯᕆᓂᕆᔭᐅᕙᒃᑐᓂᒃ, ᐊᑕᐅᑦᑎᒃᑰᖃᑎᖃᕐᓗᓂ 

ᐃᑲᔪᖅᑐᐃᖏᓐᓇᕐᓂᕐᒥᒃ ᐊᕕᒃᓯᒪᓂᕐᒥ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᕐᒥ ᐊᒃᓱᕈᕐᓇᖅᑐᒃᑰᖅᑐᓄᑦ 

ᐅᖄᓚᕝᕕᐅᔪᓐᓇᖅᑐᓂᒃ, ᐅᖃᐅᓯᐅᓚᐅᖅᐳᖅ ᐅᓪᓗᖓᓂ ᑲᑎᒪᓂᖅ ᐃᓱᓕᓚᐅᖅᑎᓪᓗᒍ. 

ᑮᓇᐅᔭᑦ ᓇᓗᓇᐃᖅᑕᐅᓯᒪᔪᑦ ᐃᑲᔫᑕᐅᓂᖏᓐᓂᒃ ᑲᓇᑕᒥ ᐊᒻᒪ ᓄᓇᕗᒻᒥ ᐊᕕᒃᑐᖅᓯᒪᔪᓂᒃ 

ᑮᓇᐅᔭᓕᐅᕈᑕᐅᓇᓱᒃᑐᓂᒃ ᐊᒻᒪ ᐱᓕᕆᐊᖑᓪᓗᑎᒃ ᑕᒪᐃᓐᓄᑦ ᐊᖏᖃᑎᒌᒍᑎᓄᑦ. 

• ᒐᕙᒪᑐᖃᒃᑯᑦ ᑐᓂᓯᓯᒪᕗᑦ $607.4 ᒥᓕᐊᓂᒃ ᐊᕐᕌᒍᓄᑦ ᑎᓴᒪᓄᑦ ᐱᒋᐊᕐᓗᓂ 2027-28−ᒥ, 

ᑭᖑᓪᓕᕐᒧᑦ ᐱᓕᕆᐊᖑᓂᐊᖅᑐᒧᑦ ᑲᓇᑕᒥ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒧᑦ 

ᓄᖅᑲᖅᑎᑦᑎᔪᒪᓪᓗᑎᒃ ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ ᐋᓐᓂᖅᓯᕆᓂᐅᕙᒃᑐᓂᒃ. 

• ᒫᓐᓇᐅᔪᖅ, ᑲᓇᑕᒥ ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᓂᐅᔪᑦ ᐃᓚᐅᓪᓗᓂ ᓄᓇᕗᑦ ᓱᓕ 

ᐅᖃᐅᔾᔭᐅᓯᒪᙱᑦᑐᑦ ᑕᒪᐃᓐᓄᑦ ᑮᓇᐅᔭᖃᖅᑎᑕᐅᔾᔪᑎᒋᓂᐊᖅᑕᖏᓐᓄᑦ. 

• ᐅᖃᖃᑎᒌᖕᓂᐅᔪᑦ ᒐᕙᒪᑐᖃᒃᑯᓐᓂ ᐊᒻᒪ ᑲᓇᑕᒥ ᐊᕕᒃᑐᖅᓯᒪᓂᕐᒥ ᐊᒻᒪ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᓂᕐᒥ ᒐᕙᒪᐅᔪᓂ ᐱᔾᔪᑎᖃᖅᑐᑦ ᒪᕐᕉᖕᓂ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᓂ 

ᓂᕆᐅᒋᔭᐅᔪᑦ ᐱᒋᐊᕐᓂᐊᕐᓂᖏᓐᓂ ᐱᓇᓱᐊᕈᓯᕐᓂ ᐊᒡᒋᖅᑐᓂ. 

6. ᑲᑎᒪᖃᑎᖃᕐᓂᖅ ᑲᓇᑕᓕᒫᒥ ᓄᓇᖃᖅᑳᖅᓯᒪᔪᑦ ᓯᕗᓕᖅᑎᖏᓐᓂᒃ ᑭᒡᒐᖅᑐᐃᔨᖏᓐᓂᒡᓗ 

• ᐊᓯᐊᒍᖔᖅ ᑲᑎᒪᓚᐅᖅᑐᑦ ᑲᓇᑕᒥᑦ ᓄᓇᖃᖅᑳᖅᓯᒪᔪᑦ ᓯᕗᓕᖅᑎᖏᑦ ᑭᒡᒐᖅᑐᐃᔨᖏᓪᓗ 

ᓯᕗᕐᖓᒍᑦ ᑲᓇᑕᒥᑦ ᐊᕕᖅᑐᖅᓯᒪᔪᓪᓗ ᒥᓂᔅᑕᖏᑦ ᑲᑎᒪᓚᐅᖅᑳᕋᑎᒃ. ᐅᖃᐅᓯᐅᓚᐅᖅᑐᑦ 

ᐃᑲᔪᖅᑐᐃᓂᖅ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓇᖕᒥᓂᖃᕐᓂᕐᒧᑦ, ᐋᓐᓂᖅᓯᕆᓂᖅ 

ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ, ᓂᕕᐊᖅᓵᓄᑦ ᐊᒻᒪ 2SLGBTQI+ ᐃᓄᖕᓄᑦ, 

ᓄᖅᑲᖅᑎᑦᑎᓇᓱᖕᓂᖅ ᐃᓄᖕᓂ ᓂᐅᕐᕈᑎᖃᖃᑦᑕᕐᓂᕐᒥᒃ, ᐊᒃᑐᐃᔾᔪᑕᐅᔪᑦ ᐊᖏᔪᓄᑦ 

ᐱᓕᕆᐊᓄᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓄᑦ, ᐊᒻᒪ ᓴᐳᔾᔨᓯᒪᓂᖅ ᐊᕐᓇᓂᒃ ᓂᕕᐊᖅᓵᓂᒡᓗ 

ᖃᕆᑕᐅᔭᒃᑰᖅᑐᓂᒃ. 

• ᓯᕗᓕᖅᑏᑦ ᑭᒡᒐᖅᑐᐃᔨᓪᓗ ᐅᖃᐅᓯᖃᓪᓚᕆᓚᐅᖅᐳᑦ ᐱᒻᒪᕆᐅᓂᖓᓂᒃ ᓄᓇᖃᖅᑳᖅᓯᒪᔪᑦ 

ᑕᐅᑐᖅᑰᖅᑕᖏᓐᓂᒃ ᐋᖅᑭᒃᓱᐃᓂᐊᕐᓗᓂ ᖃᓄᐃᓕᐅᖅᑕᐅᕙᓪᓕᐊᔪᒪᔪᓂᒃ ᑭᐅᓯᔪᓂᒃ 

ᐊᔾᔨᖃᙱᑦᑐᓄᑦ ᐱᓪᓚᕆᐅᔪᓄᑦ, 

ᐱᐅᓯᕆᔭᐅᕙᓚᐅᖅᑐᑦ ᐊᒻᒪ ᐱᔭᐅᔭᕆᐊᓖᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ, ᓂᕕᐊᖅᓵᓄᑦ ᐊᒻᒪ 

2SLGBTQI+ ᐃᓄᖕᓄᑦ. ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ ᐱᓕᕆᖃᑎᖃᐃᓐᓇᕈᒪᓪᓗᑎᒃ 

ᓄᓇᖃᖅᑳᖅᓯᒪᔪᑦ ᐱᓕᕆᖃᑎᒋᔭᖏᓐᓂᒃ ᐃᓕᖅᑯᓯᕆᔭᐅᔪᓂᒃ ᑐᓴᐅᒪᑎᑕᐅᔪᓂᒃ, ᓄᓇᓕᖕᓂ 

ᐊᐅᓚᑕᐅᔪᓂᒃ ᐱᓕᕆᔾᔪᓯᕐᓂᒃ. 

7. ᑯᐸᐃᖕᒥ ᑎᑎᕋᖅᑕᐅᓯᒪᔪᖅ ᐃᓂᒃᓴᓕᐅᕐᓂᖅ 

• ᑯᐸᐃᒃ ᐃᓱᒫᓘᑎᖃᖃᑕᐅᕗᑦ ᐊᓯᖏᓐᓂᒃ ᒐᕙᒪᐅᔪᓂᒃ ᐱᕈᖅᐸᓪᓕᐊᕐᔪᐊᖅᑐᓂᒃ ᑭᓯᐊᓂ 

ᐃᑲᔪᖅᑐᐃᙱᖦᖢᑎᒃ ᐃᓚᐅᙱᖦᖢᑎᒡᓗ ᑲᓇᑕᓕᒫᒥ ᐱᓕᕆᔾᔪᓯᕐᓂᒃ ᑭᒡᒐᖅᑐᐃᕕᒋᔭᖏᓐᓂᒃ. 

ᑲᔪᓰᓐᓇᕐᓂᐊᖅᑐᑦ ᐃᑲᔪᖃᑦᑕᕐᓗᑎᒃ ᖃᐅᔨᒪᔨᒋᔭᐅᔪᓂᒃ, ᑐᓴᒐᒃᓴᓂᒃ ᐊᒻᒪ ᐱᐅᓛᓂᒃ 

ᐱᓕᕆᔾᔪᓯᕐᓂᒃ, ᓂᕆᐅᒃᖢᑎᒡᓗ ᓈᒻᒪᒃᑐᓂᒃ ᑮᓇᐅᔭᖅᑖᖅᑎᑕᐅᓂᐊᕐᓂᖏᓐᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐊᑐᓕᖅᑎᑦᑎᔾᔪᑎᒃᓴᓂᒃ ᐸᕐᓇᐅᑎᓂᒃ. 

• ᐊᕐᓇᐃᑦ/ᐊᖑᑎᑦ ᑐᙵᕕᓖᑦ ᐋᓐᓂᖅᓯᕆᓂᐅᕙᒃᑐᑦ, ᑯᐸᐃᒃ ᐃᑲᔪᖅᑐᐃᕗᑦ ᑕᒪᐃᓐᓂᒃ 

ᑐᕌᒐᕆᔭᐅᔪᓂᒃ ᑲᓇᑕᒥ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ ᑭᓯᐊᓂ ᒪᓕᒍᓐᓇᙱᖦᖢᑎᒃ, 

ᐱᓯᒪᐃᓐᓇᕈᒪᓪᓗᑎᒃ ᑕᒪᐃᓐᓂᒃ ᑲᒪᒋᔭᒃᓴᓂᒃ ᑕᒪᑐᒧᖓ ᓄᓇᕗᒻᒥ. ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᖅᑎᑕᐅᕙᒃᐳᑦ ᐊᖏᖃᑎᒌᒍᑎᒃᑯᑦ ᐱᔾᔪᑎᖃᖅᖢᑎᒃ ᓇᖕᒥᓂᖅᓱᕈᓐᓇᕐᓂᖏᓐᓂᒃ. 

ᑭᖑᓪᓕᕐᒥ ᐱᓕᕆᐊᖑᔪᒃᓴᑦ: 

ᐃᓄᓕᕆᔨᒃᑯᑦ ᐃᓚᐅᓂᐊᖅᐳᑦ ᖁᑦᑎᒃᑐᒦᓐᓂᖅᓴᓂᒃ ᐱᓕᕆᔨᒻᒪᕆᖕᓂᑦ ᐱᓕᕆᓂᕆᕙᒃᑕᖏᓐᓂᒃ 

ᓴᖅᑭᑉᐸᓪᓕᐊᔪᓂᒃ ᑕᒪᑐᒪᓂ ᑲᑎᒪᓂᕆᔭᐅᔪᒥ, ᐃᓚᒋᔭᐅᓗᓂ ᐱᓕᕆᐊᖃᕐᓂᖅ 

ᐃᓐᓇᕈᖅᐸᓪᓕᐊᔪᓂᒃ ᐃᓐᓇᐅᓂᖅᓴᓂᒡᓗ ᐊᕐᓇᓂᒃ, ᖃᓄᐃᓕᐅᖅᑕᐅᕙᓪᓕᐊᔪᒪᔪᖅ ᐊᕐᓇᐃᑦ 

ᐃᓯᖅᐸᓪᓕᐊᕙᖕᓂᖏᓐᓄᑦ ᐱᓯᒪᐃᓐᓇᕈᓐᓇᕐᓂᖏᓐᓄᓪᓗ ᖁᑦᑎᒃᑐᒥ ᐱᕈᖅᐸᓪᓕᐊᔪᒥ 

ᐱᓕᕆᕝᕕᒋᔭᐅᔪᓂ, ᖃᐅᔨᓴᖅᓯᕙᓪᓕᐊᖏᓐᓇᕐᓂᕐᒥᒡᓗ ᐊᕐᓇᓄᑦ/ᐊᖑᑎᓄᑦ 

ᐊᒃᑐᖅᓯᓂᕆᔭᐅᕙᒃᑐᓄᑦ ᓴᓇᙳᐊᖅᑕᐅᕙᒃᑐᓄᑦ. ᐱᓕᕆᕝᕕᒋᔭᐅᔪᖅ 

ᐋᖅᑭᒃᓱᐃᔭᕆᐊᖃᕐᓂᐊᖅᐳᖅ ᓄᓇᕗᒻᒧᑦ−ᑐᕌᖓᓪᓗᐊᑕᖅᑐᒥᒃ ᖃᐅᔨᓴᖅᓯᓂᕐᒥᒃ 

ᑮᓇᐅᔭᓕᐅᕋᓱᖕᓂᕐᒧᑦ ᐊᒃᑐᖅᓯᓂᕆᕙᒃᑕᖓᓂᒃ AI ᐊᕐᓇᓄᑦ ᐃᑲᔪᕈᒪᓂᕐᒧᑦ ᑐᑭᖃᑦᑎᐊᖅᑐᒥᒃ 

ᑕᒪᑐᒧᖓ ᐱᓕᕆᐊᖑᔪᒧᑦ. ᐅᕘᓇ GBV ᐊᒻᒪ ᐊᑐᐃᓐᓇᖃᕐᓂᕐᒧᑦ ᒪᓕᒐᓕᕆᓂᕐᒧᑦ 

ᐱᓕᕆᔨᐅᖃᑎᒌᓄᑦ, ᐱᓕᕆᕝᕕᒃ ᐃᑲᔪᕐᓂᐊᖅᑐᖅ ᕿᒥᕐᕈᓂᕐᒥᑦ ᓂᕆᐅᒋᔭᐅᔪᓂᑦ ᓴᖅᑭᑦᑐᓂᑦ 

ᐱᓕᕆᔾᔪᑕᐅᓂᐊᖅᑐᓂᑦ ᑲᓇᑕᒥ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥᑦ ᓄᖅᑲᑎᑦᑎᓂᕐᒥᑦ 

ᐊᕐᓇᐃᑦ/ᐊᖑᑎᑦ ᑐᙵᕕᓕᖕᓂᑦ ᐋᓐᓂᖅᑎᕆᓂᕐᒥᑦ ᐊᒃᑐᐊᓂᓕᖕᓂᓪᓗ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᑦ ᐱᑕᖃᙱᓐᓂᖏᓐᓂᑦ ᖃᐅᔨᓴᕐᓂᕐᒥᑦ, ᐊᒻᒪ ᓄᓇᙳᐊᓕᐅᕐᓂᕐᒥᑦ ᒫᓐᓇᐅᔪᖅ 

ᓄᖅᑲᖓᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᑦ. 

ᐱᓕᕆᕝᕕᒋᔭᐅᔪᖅ ᖃᐅᔨᓴᖅᓯᓂᐊᖅᐳᖅ ᑲᑎᒪᓂᕐᒧᑦ ᖃᓄᐃᓕᖓᓕᕐᓂᕆᔭᐅᔪᓂᒃ ᓄᓇᕘᑉ 

ᐱᑕᖃᖅᐸᒌᖅᑐᓄᑦ ᐱᓕᕆᐊᖑᓪᓚᕆᒍᒪᓯᒪᔪᓄᑦ ᐅᑯᑎᒎᓇᖅ, ᓄᓇᕗᒻᒥ ᐃᓐᓇᕐᓄᑦ 

ᖁᑦᑎᒃᑐᒦᓐᓂᖅᓴᓄᓪᓗ ᖃᓄᐃᓕᐅᖅᑕᐅᕙᓪᓕᐊᔪᒪᔪᒧᑦ, ᑐᕌᕆᔭᐅᔪᒧᑦ ᐃᖅᑲᓇᐃᔮᖃᕈᓐᓇᖅᑐᓄᑦ 

ᐱᓕᕆᐊᖑᕙᒃᑐᒧᑦ, ᐃᓄᖕᓄᓪᓗ−ᑐᕌᖓᓪᓗᐊᑕᖅᑐᓄᑦ ᐱᖁᔭᕆᔭᐅᔪᓄᑦ ᒪᓕᒐᓕᕆᓂᕐᒧᑦ, 

ᐱᓕᕆᖃᑎᖃᐃᓐᓇᕐᓂᐊᖅᐳᓪᓗ ᔫᑳᓐᒥᐅᓂᒃ ᓄᓇᑦᑎᐊᒥᓗ ᐅᑭᐅᖅᑕᖅᑐᓕᒫᒥ ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᕐᒧᑦ MMIWG2S+ ᐃᓄᖕᓄᑦ. ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑮᓇᐅᔭᖃᖅᑎᑕᐅᓂᖏᑦ ᐊᑦᑕᕐᓇᖏᑦᑐᒥᒃ ᐃᓅᓯᖃᕐᓂᖅ ᐃᓱᓕᓐᓂᐊᓕᖅᑎᓪᓗᒍ ᒫᔾᔨ 31, 

2027−ᒥ, ᑲᔪᓰᓐᓇᕈᓐᓇᕐᓂᕐᒧᑦ ᐸᕐᓇᐃᓂᖅ ᓄᓇᓕᖕᓂ−ᑐᙵᕕᓕᖕᓂᒃ 

ᐱᑕᖃᖅᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖑᕙᒃᑐᓂᒃ ᓯᕗᓪᓕᖅᐸᐅᔾᔭᐅᓯᒪᓂᐊᖅᐳᖅ 

ᐊᒡᒋᖅᐸᓪᓕᐊᔪᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒋᔭᐅᔪᒥ. ᐱᓕᕆᕝᕕᒋᔭᐅᔪᖅ ᐱᓕᕆᖃᑎᖃᕐᓂᐊᕆᕗᖅ 

QNSWC-ᑯᓐᓂᒃ ᐊᐅᓚᑦᑎᕕᖃᖅᐸᖕᓂᕐᒥᒃ ᑲᑎᒪᔩᑦ ᐃᓱᓕᓐᓂᖏᓐᓄᑦ 2026−ᒥ 

ᐱᕙᒌᔭᖅᐸᓪᓕᐊᓂᕐᒧᓪᓗ ᓄᓇᕘᑉ ᑐᙵᓱᒃᑎᑦᑎᓛᕐᓂᖓᓄᑦ 45−ᓂᒃ ᐊᕐᕌᒍᑕᒫᖅᓯᐅᒻᒥᒃ 

ᑲᓇᑕᒥ/ᓄᓇᕗᒻᒥ ᐊᕕᒃᑐᖅᓯᒪᔪᓂᒃ ᑲᑎᒪᓛᖅᑐᑦ 2027−ᒥ. 

 

ᐃᓚᓕᐅᑎᓯᒪᔪᑦ: ᑲᑎᒪᔾᔪᑎᒃᓴᑦ 

ᑐᓴᐅᒪᔪᓕᕆᓂᕐᒧᑦ 

ᑎᑎᕋᖅᓯᒪᔪᑦ 

ᐃᓱᒪᓕᐅᕈᑕᐅᔪᓂᒃ 



 

 

44−ᒋᓕᖅᑕᖓᓂᒃ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖅ ᒐᕙᒪᑐᖃᒃᑯᑦ−ᑲᓇᑕᒥ−ᓄᓇᕗᒻᒥ 

ᐊᕕᒃᑐᖅᓯᒪᓂᐅᔪᓂ− ᒥᓂᔅᑕᐃᑦ ᑲᒪᒋᔭᓖᑦ ᐊᕐᓇᐃᑦ ᑲᑎᒪᔨᖏᓐᓂᒃ 

 

ᔪᓚᐃ 15-16, 2026 

Moncton, ᓅ ᐳᕋᓐᔅᐅᐃᒃ 

 

 ᐱᖓᔪᐊᑦ, ᔪᓚᐃ 15 – 44−ᒋᓕᖅᑕᖓ ᐊᕐᕌᒍᑕᒫᖅᓯᐅᒻᒥᒃ ᑲᓇᑕᒥ ᓄᓇᕗᒻᒥ ᐊᕕᒃᑐᖅᓯᒪᔪᓂᒃ ᒥᓂᔅᑕᐃᑦ ᑲᑎᒪᓂᖓᑦ, ᐅᓪᓗᖅ 1  

 7:30-ᒥᑦ – 8:30-ᒧᑦ ᐅᓪᓛᒃᑯᑦ.   ᐅᓪᓛᕈᒻᒥᑕᕐᓇᖅ (60 ᒥᓂᑦᓯᓄᑦ)  

• ᐊᔾᔨᙳᐊᖅ ᑲᓇᑕᒥ/ᓄᓇᕗᒻᒥ ᐊᕕᒃᑐᖅᓯᒪᔪᓂᒃ ᒥᓂᔅᑕᐃᑦ (8:15 ᐅᓪᓛᒃᑯᑦ) 

8:30−ᒥᑦ ᐅᓪᓛᒃᑯᑦ – 8:45−ᒧᑦ ᐅᓪᓛᒃᑯᑦ. ᐱᒋᐊᓕᓵᖅᑎᓪᓗᒋᑦ ᐅᖃᐅᓯᒃᓴᑦ (15 ᒥᓂᑦᓯᓄᑦ) 
• ᐃᓐᓇᖅ ᔩᓐ ᐹᑎᐴᒡ ᑐᙵᓱᒃᑎᑕᐅᔪᖅ 

• ᐱᒋᐊᓕᓵᖅᑎᓪᓗᒋᑦ ᐅᖃᐅᓯᒃᓴᑦ ᓅ ᐳᕋᓐᔅᐅᐃᒃᒥ ᐊᒻᒪ ᑲᓇᑕᒥ ᐃᒃᓯᕙᐅᑕᐅᖃᑕᐅᔫᒃ 

• ᑲᑎᒪᔾᔪᑎᒃᓴᑦ ᐊᑐᓕᖅᑎᑕᐅᓂᖏᑦ 

8:45−ᒥᑦ ᐅᓪᓛᒃᑯᑦ – 9:45−ᒧᑦ ᐅᓪᓛᒃᑯᑦ. ᐊᕐᓇᐃᑦ ᐊᖓᔪᒃᖡᑦ ᑮᓇᐅᔭᓕᐅᕋᓱᒃᑐᑦ – ᓅ ᐳᕋᓐᔅᐅᐃᒃ 

(60 ᒥᓂᑦᓯᓄᑦ) 

• ᒪᕐᕉᖕᓂᒃ ᐅᖃᐅᓰᖕᓂᒃ ᐅᖃᓪᓚᒍᓐᓇᖅᑐᑦ ᐊᔾᔨᒌᙱᑦᑐᑦ ᐊᖓᔪᒃᖡᑦ 

ᐊᕐᓇᐃᑦ ᐅᖃᓪᓚᖕᓂᐊᖅᑐᑦ ᐊᑐᖅᓯᒪᔭᖏᓐᓂᒃ ᑮᓇᐅᔭᓕᐅᕋᓱᖕᓂᕐᒧᑦ 

ᐊᔪᖅᓴᓗᐊᕐᓂᕐᒧᑦ, ᐸᖅᑭᔭᐅᓂᕐᒧᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒃᓱᕈᕐᓇᖅᑐᓄᑦ, ᐊᒻᒪ ᐱᓪᓚᑦᑖᖑᔪᓄᑦ ᐃᓐᓇᕈᖅᐸᓪᓕᐊᔪᓄᑦ 

 
9:45−ᒥᑦ ᐅᓪᓛᒃᑯᑦ – 11:00−ᒧᑦ ᐅᓪᓛᒃᑯᑦ. ᐃᑲᔪᖅᓱᕐᓗᒋᑦ ᐊᕐᓇᐃᑦ ᐃᓯᖅᐸᓪᓕᐊᔪᑦ ᐊᒻᒪ ᐃᖅᑲᓇᐃᔮᖃᐃᓐᓇᖅᑐᑦ 
ᐱᕈᖅᐸᓪᓕᐊᕐᔪᐊᖅᑐᒥ 

ᓴᓇᕝᕖᑦ ᐊᒻᒪ ᐃᓕᖅᑯᓯᓕᕆᕝᕕᐅᙱᑦᑐᑦ ᐱᓕᕆᕝᕖᑦ (75 ᒥᓂᑦᓯᓄᑦ) 

• ᐅᖃᐅᓯᖃᕐᓗᑎᒃ ᖃᓄᐃᓕᐅᕈᑕᐅᑐᐃᓐᓇᕆᐊᓕᖕᓂᒃ ᒥᓂᔅᑕᐃᑦ 

ᐃᑲᔪᖅᑐᐃᓗᑎᒃ ᐊᕐᓇᐃᑦ ᑮᓇᐅᔭᓕᐅᕋᓱᖕᓂᕐᒧᑦ 

ᓇᓕᒧᒌᒃᑎᑕᐅᓂᖏᓐᓂᒃ, ᑲᒪᒋᓗᒋᑦ ᓴᖅᑭᑉᐸᓪᓕᐊᔪᑦ 

ᐃᓕᖅᑯᓯᓕᕆᕝᕕᐅᙱᑦᑐᓂᒡᓗ ᐱᓕᕆᕝᕖᑦ; ᐱᒋᐊᕈᑎᑦ ᐅᖃᐅᓯᒃᓴᑦ 
ᒐᕙᒪᐅᙱᑦᑐᑦ ᖃᐅᔨᒪᔨᑕᓂᙶᖅᑐᖅ 

 

 11:00−ᒥᑦ – 11:15−ᒧᑦ ᐅᓪᓛᒃᑯᑦ.   

ᓄᖅᑲᖓᓚᐅᑲᖕᓂᖅ (15 ᒥᓂᑦᓯᓄᑦ)  

 
 

11:15−ᒥᑦ – 12:30−ᒧᑦ ᐅᓪᓗᕈᒻᒥᓴᕐᓇᒧᑦ. ᑮᓇᐅᔭᓕᐅᕋᓱᖕᓂᕐᒧᑦ ᐊᒃᑐᖅᓯᓂᕆᕙᒃᑕᖏᑦ AI ᐊᕐᓇᓄᑦ (75 ᒥᓂᑦᓯᓄᑦ) 

• ᐅᖃᐅᓯᖃᕐᓂᖅ AI ᐊᒃᑐᐊᓂᓕᖕᓂᒃ ᐋᓐᓂᕈᑕᐅᕙᒃᑐᓂᒃ, 

ᐊᓂᒍᖅᑎᓐᓇᓱᒋᐊᓕᖕᓂᒃ, ᐱᕕᒃᓴᓂᒡᓗ ᐊᒃᑐᐊᓂᓕᖕᓂᒃ ᐊᕐᓇᓄᑦ 

ᑮᓇᐅᔭᓕᐅᕋᓱᒃᐸᖕᓂᕐᒧᑦ, ᐱᒋᐊᕈᑎᖃᕐᓗᑎᒃ ᐅᓂᒃᑲᐅᓯᖃᕐᓂᕐᒥᒃ 

OECD−ᑯᓐᓂᑦ 

 
 

 12:30-ᒥᑦ – 1:30-ᒧᑦ ᐅᓐᓄᒃᓴᒧᑦ.   

ᐅᓪᓗᕈᒻᒥᑕᕐᓇᖅ (60 ᒥᓂᑦᓯᓄᑦ)  

 

1:30-ᒥᑦ 2:30-ᒧᑦ ᐅᓪᓗᒃᒧᑦ. ᐊᕐᓇᐅᒻᒪᖔᑦ ᐊᖑᑕᐅᒻᒪᖔᑦ ᐋᓐᓂᖅᑎᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ: 



 

ᐅᓂᒃᑲᐅᓯᖃᕐᓂᖅ ᑲᔪᓯᕙᓪᓕᐊᓂᕆᔭᐅᔪᒥᒃ 

ᐊᒻᒪ ᑭᒃᑯᓕᒫᓄᑦ ᐊᒃᑐᐃᓂᐅᔪᑦ – ᐃᓚᖓᑦ 1 (60 ᒥᓂᑦᓯᓄᑦ) 

• ᐃᓚᖓᑦ 1: ᒥᓂᔅᑕᐃᑦ ᑲᑎᒪᔨᑦ ᐊᒻᒪ ᐊᕕᒃᑐᖅᓯᒪᔪᓂᒃ 

ᓇᖕᒥᓂᖃᖃᑕᐅᔪᑦ PT−ᑯᑦ ᐊᑐᓕᖅᑎᑦᑎᓂᖏᓐᓂᒃ GBV-ᒧᑦ 

ᐱᓕᕆᐊᖑᕙᓪᓕᐊᔪᒪᔪᓂᒃ 

 

 2:30−ᒥ ᐅᓪᓗᒃᑯᑦ – 2:45−ᒧᑦ ᐅᓪᓗᒃᑯᑦ.   

ᓄᖅᑲᖓᓚᐅᑲᖕᓂᖅ (15 ᒥᓂᑦᓯᓄᑦ)  



 

2:45-ᒥᑦ − 3:45-ᒧᑦ ᐅᓪᓗᒃᑯᑦ. ᐊᕐᓇᐅᒻᒪᖔᑦ ᐊᖑᑕᐅᒻᒪᖔᑦ ᐋᓐᓂᖅᑎᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ: 

ᐅᓂᒃᑲᐅᓯᖃᕐᓂᖅ ᑲᔪᓯᕙᓪᓕᐊᓂᕆᔭᐅᔪᒥᒃ 

ᐊᒻᒪ ᑭᒃᑯᓕᒫᓄᑦ ᐊᒃᑐᐃᓂᐅᔪᑦ – ᐃᓚᖓᑦ 2 (60 ᒥᓂᑦᓯᓄᑦ) 

• ᐃᓚᖓᑦ 2: ᒥᓂᔅᑕᐃᑦ ᐅᖃᐅᓯᖃᕐᓂᐊᖅᑐᑦ ᐱᕙᓪᓕᐊᓂᕆᔭᐅᔪᓂᒃ, 

ᐊᒃᑐᐃᔾᔪᑕᐅᔪᓂᒃ, ᐱᔪᒥᓇᖅᑐᓂᒃ ᐱᓕᕆᔾᔪᓯᕐᓂᒃ, ᐊᒻᒪ 

ᐱᓕᕆᕙᓪᓕᐊᓗᑎᒃ ᓯᕗᓂᒃᓴᒥ ᑲᒪᒋᔭᖃᕐᓂᐊᕐᓗᑎᒃ GBV-ᒥᒃ 

ᑭᒡᒐᖅᑐᐃᕕᒋᔭᖏᓐᓂᒃ; ᑲᑎᒪᓂᖅ ᐱᒋᐊᕈᑎᖃᕐᓂᐊᖅᐳᖅ 

ᖁᑦᑎᒃᑐᒦᓐᓂᖅᓴᓂᒃ ᕿᒥᕐᕈᓗᑎᒃ ᓯᕗᓪᓕᖅᐹᖅᓯᐅᑎᓂᒃ 

ᖃᐅᔨᔭᐅᕙᓪᓕᐊᔪᓂᒃ ᖃᐅᔨᓴᕈᑕᐅᔪᓂᒃ ᑲᓇᑕᒥ ᐱᓕᕆᔾᔪᑎᒃᓴᓄᑦ 

ᐸᕐᓇᐅᑎᒥᒃ ᓄᖅᑲᖅᑎᑦᑎᔪᒪᓪᓗᑎᒃ GBV-ᒥᒃ ᐊᒻᒪ ᐃᓱᓕᔾᔪᑎᖃᕐᓗᑎᒃ 

ᐅᖃᐅᓯᖃᕐᓗᑎᒃ ᐊᒃᑐᐃᔾᔪᑕᐅᔪᓂᒃ ᐱᔾᔪᑎᖃᓪᓗᐊᑕᕐᓗᑎᒃ 

3:45−ᒥ ᐅᓐᓄᓴᒃᑯᑦ – 4:00−ᒧᑦ ᐅᓐᓄᒃᓴᒧᑦ. ᑲᓇᑕᒥ/ᓄᓇᕗᒻᒥ ᐊᕕᒃᑐᖅᓯᒪᔪᓂᒃ ᑲᑎᒪᔪᑦ ᐱᓕᕆᐊᒃᓴᖏᑦ (15 ᒥᓂᑦᓯᓄᑦ) 

• ᓄᑖᙳᕆᐊᖅᓯᒪᔪᑦ ᑲᓇᑕᒥ/ᓄᓇᕗᒻᒥ ᐊᕕᒃᑐᖅᓯᒪᔪᓂᒃ ᑮᓇᐅᔭᖃᖅᑎᑕᐅᔾᔪᑎᑦ 

ᐱᓕᕆᐊᖑᕙᓪᓕᐊᓂᖏᑦ 

 

 4:00−ᒥᑦ – 5:30−ᒧᑦ ᐅᓐᓄᒃᓴᒧᑦ.   SO−ᑯᑦ 

ᑲᑎᒪᔪᑦ ᕿᒥᕐᕈᓪᓗᑎᒃ ᑎᑎᖅᑲᓪᓚᑦᑖᓂᒃ (90 ᒥᓂᑦᓯᓄᑦ)  

 

 ᕿᑎᖅᑰᑦ, ᔪᓚᐃ 16 – 44−ᒋᓕᖅᑕᖓ ᐊᕐᕌᒍᑕᒫᖅᓯᐅᒻᒥᒃ ᑲᓇᑕᒥ ᓄᓇᕗᒻᒥ ᐊᕕᒃᑐᖅᓯᒪᔪᓂᒃ ᒥᓂᔅᑕᐃᑦ ᑲᑎᒪᓂᖓᑦ, ᐅᓪᓗᖅ 2  

 

 7:30-ᒥᑦ – 8:30-ᒧᑦ ᐅᓪᓛᒃᑯᑦ.   ᐅᓪᓛᕈᒻᒥᑕᕐᓇᖅ (60 ᒥᓂᑦᓯᓄᑦ)  

 

8:30−ᒥ ᐅᓪᓛᒃᑯᑦ − 

10:00-ᒧᑦ ᐅᓪᓛᒧᑦ. 

 
 
 
 

10:00−ᒥᑦ – 11:00−ᒧᑦ 

ᐅᓪᓛᒧᑦ. 

ᒥᓂᔅᑕᐃᑦ ᑲᑎᒪᓗᑎᒃ (90 ᒥᓂᑦᓯᓄᑦ) 

• ᐱᕕᒃᓴᖃᖅᑎᑕᐅᓗᑎᒃ, ᐃᑲᔪᖅᑐᖅᑕᐅᓗᑎᒃ ᐅᖃᖃᑎᒌᖕᓂᕐᒧᑦ 

ᐊᐱᖅᑯᑎᒃᓴᓂᒃ, FPT−ᒃᑯᑦ ᒥᓂᔅᑕᖏᓐᓄᑦ ᑐᓴᐅᒪᖃᑎᖃᕐᓗᑎᒃ 

ᓄᑖᙳᕆᐊᖅᓯᒪᔪᓂᒃ ᐊᑕᐅᓯᕐᒥ ᒪᕐᕉᖕᓂᒡᓘᓐᓃᑦ ᐃᓱᒪᒋᔭᐅᑦᑎᐊᖅᓯᒪᔪᓂᒃ 

ᐱᒋᐊᖅᑕᐅᓯᒪᔪᓂᒃ/ᐱᐅᓛᓂᒃ ᐊᑐᖅᑕᐅᔪᓐᓇᖅᑐᓂᒃ 

ᐊᑐᓕᖅᑎᑕᐅᕙᓪᓕᐊᔪᓂᒃ ᑭᒡᒐᖅᑐᐃᕕᒋᔭᒥᓂ 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ (60 ᒥᓂᑦᓯᓄᑦ) 

• ᑐᓴᖅᑎᑦᑎᓂᖅ ᐅᖓᕙᕆᐊᖅᑕᐅᓂᖏᓐᓄᑦ ᑮᓇᐅᔭᖃᖅᑎᑕᐅᓂᖏᑦ 

ᐊᒃᓱᕈᕐᓇᖅᑐᒃᑰᖅᑐᓄᑦ ᐅᖄᓚᕕᐅᔪᓐᓇᖅᑐᑦ 

 11:00−ᒥᑦ – 11:15−ᒧᑦ ᐅᓪᓛᒃᑯᑦ.   

ᓄᖅᑲᖓᓚᐅᑲᖕᓂᖅ (15 ᒥᓂᑦᓯᓄᑦ)  

 

11:15−ᒥᑦ – 12:15−ᒧᑦ ᐅᓪᓗᕈᒻᒥᓴᕐᓇᒧᑦ. ᐃᓱᒪᓕᐊᕆᔭᐅᔪᑦ ᑎᑎᖅᑲᖁᑎᒋᔭᐅᔪᓄᑦ (60 ᒥᓂᑦᓯᓄᑦ) 
 

 

12:15−ᒥᑦ – 12:30−ᒧᑦ ᐅᓪᓗᕈᒻᒥᑕᕐᓇᒧᑦ. ᐱᐊᓂᓕᖅᑎᓪᓗᒋᑦ ᐅᖃᐅᓯᒃᓴᑦ (15 ᒥᓂᑦᓯᓄᑦ) 

• ᓇᓗᓇᐃᖅᑕᐅᓂᖓ 2026-27 ᑲᑎᒪᓂᕐᒥ ᐃᒃᓯᕙᐅᑕᐅᑉ ᑐᒡᓕᐊ 

• ᐃᓐᓇᕐᒧᑦ ᒪᑐᔭᐅᓂᖓ 

 

 12:30-ᒥᑦ – 1:30-ᒧᑦ ᐅᓐᓄᒃᓴᒧᑦ.   



 

ᐅᓪᓗᕈᒻᒥᑕᕐᓇᖅ (60 ᒥᓂᑦᓯᓄᑦ)  

 
 

1:30-ᒥᑦ 2:30-ᒧᑦ ᐅᓪᓗᒃᒧᑦ. ᐊᐅᓚᑦᑎᔨᐅᖃᑕᐅᔪᑦ ᓯᕗᓕᖅᑏᓪᓗ ᑲᑎᒪᖃᑦᑕᕐᓂᖏᑦ 
ᑲᑎᒪᔾᔪᑎᒃᓴᑦ ᐃᓛᒃᑰᖓᔪᑦ 



https://scics.ca/fr/product-prod uit/les-ministres-federale-provinciales-et-territoriales-reiterent-leur-engagement-a-faire-avancer-IegaIite-des-genres-lors-... 1/3  

8/11/26, 10:12AM ᒐᕙᒪᑐᖃᒃᑯᑦ, ᑲᓇᑕᒥ ᓄᓇᕗᒻᒥᓗ ᐊᕕᒃᑐᖅᓯᒪᔪᓂ ᒥᓂᔅᑕᐃᑦ ᓇᓗᓇᐃᖅᓯᒃᑲᓐᓂᖅᐳᑦ ᐱᓕᕆᐊᖃᓪᓚᕆᒍᒪᓂᕐᒥᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᕐᓇᐃᑦ/ᐊᖑᑎᑦ 

ᓇᓕᒧᒌᒃᑎᑕᐅᕙᖕᓂᖏᓐᓄᑦ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓕᖅᐸᑕ ᓅ ᐳᕋᓐᔅᐅᐃᒃᒥ... 

 

 

44−ᒋᓕᖅᑕᖓᓂᒃ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖅ 

ᒐᕙᒪᑐᖃᒃᑯᑦ−ᑲᓇᑕᒥ−ᓄᓇᕗᒻᒥ ᐊᕕᒃᑐᖅᓯᒪᓂᐅᔪᓂ− ᒥᓂᔅᑕᐃᑦ 

ᑲᒪᒋᔭᓖᑦ ᐊᕐᓇᐃᑦ ᑲᑎᒪᔨᖏᓐᓂᒃ 

ᒐᕙᒪᑐᖃᒃᑯᑦ, ᑲᓇᑕᒥ ᓄᓇᕗᒻᒥᓗ ᐊᕕᒃᑐᖅᓯᒪᔪᓂ ᒥᓂᔅᑕᐃᑦ ᓇᓗᓇᐃᖅᓯᒃᑲᓐᓂᖅᐳᑦ 

ᐱᓕᕆᐊᖃᓪᓚᕆᒍᒪᓂᕐᒥᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᕐᓇᐃᑦ/ᐊᖑᑎᑦ 

ᓇᓕᒧᒌᒃᑎᑕᐅᕙᖕᓂᖏᓐᓄᑦ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓕᖅᐸᑕ ᓅ ᐳᕋᓐᔅᐅᐃᒃᒥ 

ᔪᓚᐃ 16, 2026 - Moncton, ᓅ ᐳᕋᓐᔅᐅᐃᒃ 

 

ᐅᓪᓗᒥ, ᒐᕙᒪᑐᖃᒃᑯᑦ, ᑲᓇᑕᒥ ᓄᓇᕗᒻᒥᓗ ᐊᕕᒃᑐᖅᓯᒪᔪᑦ ᐊᒻᒪ ᓄᓇᓕᕋᓛᖑᓂᖅᓴᓂ ᐊᕕᒃᑐᖅᓯᒪᓂᐅᔪᓂ (FPT) ᒥᓂᔅᑕᐃᑦ ᑲᒪᒋᔭᒃᓴᓖᑦ ᐊᕐᓇᐃᑦ 

ᑲᑎᒪᔨᖏᓐᓂᒃ ᐱᐊᓂᒃᓯᖅᑲᐅᕗᑦ 44−ᓂᒃ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᑎᓪᓗᒋᑦ Moncton, ᓅ ᐳᕋᓐᔅᐅᐃᒃᒥ. 

ᐃᒃᓯᕙᐅᑕᐅᖃᑕᐅᓪᓗᓂ ᒪᓕᒐᓕᐅᖅᑎ ᕆᓯ ᕚᓪᑕᔅ, ᑲᓇᑕᒥ ᒥᓂᔅᑕ ᐊᕐᓇᓄᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ ᓇᓕᒧᒌᒃᑎᑕᐅᓂᖏᓐᓄᑦ ᐊᒻᒪ ᑎᑎᕋᖅᑎ 

ᑲᓇᑕᐅᑉ ᒐᕙᒪᒃᑯᖏᓐᓄᑦ (ᒥᑭᑦᑐᓄᑦ ᓇᖕᒥᓂᕆᔭᐅᔪᓄᑦ ᐊᒻᒪ ᐳᓚᕋᖅᑐᓕᕆᓂᕐᒧᑦ), ᐊᒻᒪ ᒪᓕᒐᓕᐅᖅᑎ ᓵᓐᑕᓪ ᐴᑐᕉ, ᒥᓂᔅᑕ ᐃᓐᓇᕐᓄᑦ ᐊᒻᒪ ᒥᓂᔅᑕ 

ᑲᒪᒋᔭᓕᒃ ᐊᕐᓇᓄᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ ᓇᓕᒧᒌᒃᑎᑕᐅᔪᓄᑦ ᓅ ᐳᕋᓐᔅᐅᐃᒃᒥ ᒐᕙᒪᒃᑯᓐᓄᑦ, ᑕᒪᑐᒪᓂ ᐊᕐᕌᒍᒥ ᑲᑎᒪᑎᓪᓗᒋᑦ 

ᐱᔾᔪᑎᖃᓪᓗᐊᑕᓚᐅᖅᐳᑦ ᐋᖅᑭᒍᑎᒃᓴᓪᓚᑦᑖᓂᒃ ᓴᙱᒃᑎᒋᐊᕈᑎᒃᓴᓂᒃ ᑮᓇᐅᔭᓕᐅᕋᓱᖕᓂᕐᒧᑦ ᐃᓚᐅᖃᑦᑕᕐᓂᕐᒥᒃ, ᐊᑦᑕᕐᓇᖅᑕᐃᓕᒪᓂᕐᒥᒃ ᐊᒻᒪ 

ᐱᕕᒃᓴᓂᒃ ᐊᕐᓇᓄᑦ ᑲᓇᑕᓕᒫᒥ. 

ᑲᑎᒪᓂᖅ ᐱᒋᐊᕈᑎᖃᓚᐅᖅᐳᖅ ᑲᑎᒪᔨᓂᒃ ᐅᖃᐅᓯᖃᖅᖢᑎᒃ ᐊᕐᓇᓂᒃ ᓇᑭᙶᕈᓘᔭᖅᑐᓂᒃ ᐅᖃᐅᓯᖃᖅᖢᑎᒃ ᐊᑐᖅᓯᒪᔭᒥᓂᒃ 

ᑮᓇᐅᔭᓕᐅᕋᓱᖕᓂᕐᒧᑦ ᐊᔪᖅᓴᓗᐊᕐᓂᕐᒥᒃ, ᑲᒪᒋᔭᖃᕐᓂᕐᒧᑦ ᑲᒪᒋᔭᒃᓴᓂᒃ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔾᔪᑕᐅᔪᓂᒃ ᐊᒻᒪ ᐃᓐᓇᕈᖅᐸᓪᓕᐊᓂᕐᒥᒃ. 

ᒥᓂᔅᑕᐃᑦ ᑕᑯᑎᑕᐅᓚᐅᖅᐳᑦ ᑐᓗᖅᑕᕈᑕᐅᕙᒃᑐᓂᒃ ᐃᓱᓕᑦᑕᖅᑎᑦᑎᔪᓂᒃ ᐊᕐᓇᐃᑦ ᐊᑕᖏᖅᖢᑎᒃ ᐃᓚᐅᕙᖕᓂᖏᓐᓄᑦ ᑮᓇᐅᔭᓕᐅᕋᓱᖕᓂᕐᒧᑦ 

ᓄᓇᓕᖕᓂᓗ ᐃᓅᓯᕆᔭᐅᔪᓄᑦ, ᐊᒻᒪᓗᑦᑕᐅᖅ ᐱᒻᒪᕆᐊᓘᓂᖓᓂᒃ ᐃᓕᓯᓂᐊᕐᓗᓂ ᐃᑲᔪᖅᑐᐃᔾᔪᑎᓂᒃ ᓱᖏᐅᑎᓯᒪᔪᓂᒃ ᑕᒪᒃᑯᓄᖓ 

ᐱᓪᓚᕆᒋᔭᐅᔪᓄᑦ. 

ᒥᓂᔅᑕᐃᑦ ᐱᕕᖃᓚᐅᕆᕗᑦ ᐅᖃᐅᓯᖃᕐᓂᕐᒥᒃ ᐱᐅᓯᕚᓪᓕᕈᑎᒃᓴᓂᒃ ᐊᕐᓇᐃᑦ ᐱᔪᓐᓇᕐᓂᖏᓐᓂᒃ ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕈᓐᓇᕐᓂᖏᓐᓂᒃ 

ᐱᕈᖅᐸᓪᓕᐊᕐᔪᐊᖅᑐᓂᒃ ᐱᓕᕆᕝᕕᖕᓂ, ᐱᓗᐊᖅᑐᒥᒃ ᓴᖅᑭᑉᐸᓪᓕᐊᔪᓂᒃ, ᐊᑭᓕᖅᓱᖅᑕᐅᑦᑎᐊᖅᑐᓂᒃ ᐱᓕᕆᕝᕕᖕᓂ ᑕᐃᒪᙵᓂᑐᖃᖅ ᐊᖑᑎᓄᑦ 

ᐊᐅᓚᑕᐅᓪᓗᐊᑕᖅᐸᒃᖢᑎᒃ. ᓇᓗᓇᐃᖅᓯᓚᐅᖅᐳᑦ ᐱᒻᒪᕆᐅᓂᖓᓂᒃ ᑐᓗᖅᑕᕈᑕᐅᕙᒃᑐᑦ ᐲᔭᖅᑕᐅᓗᑎᒃ, ᓴᙱᒃᑎᒋᐊᕐᓗᒋᑦ ᐊᖅᑯᑎᑦ ᐊᒻᒪ 

ᐊᖏᒡᓕᒋᐊᖅᑎᑦᑎᓗᑎᒃ ᐱᕕᒃᓴᓂᒃ ᐊᕐᓇᓄᑦ ᐃᖅᑲᓇᐃᔮᖅᑖᕈᓐᓇᕐᓂᖅᓴᐅᖁᓪᓗᒋᑦ ᓴᓇᕝᕕᖕᓂ ᐋᖅᑭᒃᓱᐃᔾᔪᑕᐅᓂᐊᖅᑐᓂᒃ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᓯᕗᓂᒃᓴᑦᑎᓐᓂ. ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ ᐅᖃᖃᑎᒌᖏᓐᓇᕈᒪᓪᓗᑎᒃ ᐱᓕᕆᔾᔪᓯᕐᓂᒃ ᐊᕐᓇᐃᑦ 

ᐃᓚᐅᖃᑦᑕᕐᓂᖏᓐᓄᑦ ᐊᓯᔾᔨᖅᐸᓪᓕᐊᔪᒧᑦ ᐃᖅᑲᓇᐃᔮᖃᕈᓐᓇᖅᑐᓄᑦ. 

ᒥᓂᔅᑕᐃᑦ ᐅᖃᐅᓯᖃᓚᐅᖅᐳᑦ ᑮᓇᐅᔭᓕᐅᕋᓱᖕᓂᕐᒧᑦ ᐊᒃᑐᖅᓯᓂᐅᕙᒃᑐᓂᒃ ᐋᖓᔮᕐᓇᖅᑐᓂᒃ ᖃᐅᔨᒪᓂᓕᖕᓂᒃ ᐊᕐᓇᓄᑦ, ᐅᓂᒃᑲᐅᓯᐅᓚᐅᖅᑎᓪᓗᒍ 

ᐅᑯᓇᙵᑦ, ᑲᑐᔾᔨᖃᑎᒌᑦ ᑮᓇᐅᔭᓕᐅᕋᓱᖕᓂᕐᒧᑦ ᐱᓕᕆᖃᑎᒌᖕᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ (OECD). ᐅᖃᐅᓯᖃᓪᓗᐊᑕᓚᐅᖅᐳᑦ 

ᐱᕕᒃᓴᐅᔪᓐᓇᖅᑐᓂᒃ ᖁᐋᖅᓵᕐᓇᕈᓐᓇᖅᑐᓂᒡᓗ ᐊᒃᑐᐊᓂᓕᖕᓂᒃ AI−ᒧᑦ, ᐃᓚᒋᔭᐅᓪᓗᑎᒃ ᐃᖅᑲᓇᐃᔮᖃᕈᓐᓇᖅᑐᓄᑦ ᐊᒃᑐᖅᓯᓂᕆᔭᐅᕙᒃᑐᑦ 

ᐊᓂᒍᖅᑎᓐᓇᓱᒋᐊᖃᖅᐸᒃᑐᓪᓗ ᐊᖏᓗᐊᙱᑦᑐᒥᒃ ᐊᒃᑐᖅᓯᓂᖃᕈᓐᓇᖅᖢᑎᒃ ᐊᕐᓇᓂᒃ. ᒐᕙᒪᐃᑦ ᓇᓗᓇᐃᖅᓯᓚᐅᖅᐳᑦ ᐊᔾᔨᒌᙱᑦᑐᓂᒃ ᐱᓕᕆᔾᔪᓯᕐᓂᒃ 

ᓇᓗᓇᐃᖅᓯᖁᓪᓗᒋᑦ ᐊᕐᓇᐃᑦ ᐊᑲᕐᕉᑎᖃᕈᓐᓇᕐᓂᖏᓐᓂᒃ ᐱᕕᒃᓴᓂᒃ ᓴᖅᑭᑎᑕᐅᔪᓂᒃ ᓄᑖᓄᑦ ᐱᓕᕆᔾᔪᑎᓄᑦ, ᐲᔭᐃᓯᓐᓈᑦ ᑐᓗᖅᑕᕈᑕᐅᕙᒃᑐᓂᒃ 

ᑭᒡᓕᖃᖅᑎᑦᑎᔪᓂᒃ ᐃᓚᐅᓂᕆᔭᖏᓐᓂᒃ ᐱᕙᓪᓕᐊᓂᕆᔭᐅᔪᒥ AI ᐊᒻᒪ ᑮᓇᐅᔭᓕᐅᕋᓱᖕᓂᕐᒧᑦ ᐱᕚᓪᓕᕈᑎᒃᓴᓂᒃ. 

ᒥᓂᔅᑕᐃᑦ ᓇᓗᓇᐃᖅᓯᒃᑲᓐᓂᓚᐅᖅᐳᑦ ᐱᓇᔪᐃᓐᓇᕈᒪᓪᓗᑎᒃ ᓄᖅᑲᖅᑎᑦᑎᓇᓱᒡᓗᑎᒃ ᓄᖅᑲᖅᑎᑦᑎᔪᒪᓪᓗᑎᒡᓗ ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ 

ᐋᓐᓂᖅᓯᕆᓂᕐᒥᒃ. ᐅᖃᐅᓯᖃᓪᓚᕆᓚᐅᖅᐳᑦ ᐱᒻᒪᕆᐅᓂᖓᓂᒃ ᐱᓕᕆᐊᖃᐃᓐᓇᕐᓂᕐᒥᒃ ᐱᐅᓂᖅᓴᒃᑯᑦ ᐃᑲᔪᖅᑐᐃᔪᒪᓂᕐᒧᑦ ᐱᓂᕐᓗᒡᕕᐅᓯᒪᔪᓂᒃ 

ᐊᓂᒍᐃᓯᒪᔪᓂᒡᓗ, ᐱᐅᓯᒋᐊᖅᑎᑦᑎᓗᓂ ᐊᑐᕈᓐᓇᕐᓂᕐᒥᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ, ᐅᖃᐅᓯᖃᕐᓂᕐᒥᒡᓗ ᐱᔾᔪᑕᐅᓪᓗᐊᑕᖅᐸᒃᑐᓂᒃ ᑕᒪᑐᒧᖓ 

ᐋᓐᓂᖅᓯᕆᓂᕆᔭᐅᕙᒃᑐᒧᑦ, ᑐᕌᕆᔭᖃᕐᓗᑎᒃ ᓴᖅᑭᑎᑦᑎᓂᕐᒥᒃ ᖁᐋᖅᓵᕐᓇᙱᓐᓂᖅᓴᓂᒃ ᓄᓇᓕᖕᓂᒃ ᑲᓇᑕᒥᐅᓕᒫᓄᑦ. 

ᑲᓇᑕᒥ ᑮᓇᐅᔭᖃᖅᑎᑕᐅᓂᖅ ᑭᖑᓪᓕᕐᒧᑦ ᐱᓕᕆᐊᖑᓂᐊᖅᑐᒧᑦ ᑲᓇᑕᓕᒫᒥ ᐱᓕᕆᐊᖃᕐᓂᕐᒧᑦ ᐸᕐᓇᒃᑕᐅᓯᒪᔪᒧᑦ ᐃᓱᓕᑎᑦᑎᔪᒪᓪᓗᓂ 

ᐊᕐᓇᓄᑦ/ᐊᖑᑎᓄᑦ−ᑐᙵᕕᓕᖕᓂᒃ ᐋᓐᓂᖅᓯᕆᓂᕆᔭᐅᕙᒃᑐᓂᒃ, ᐊᑕᐅᑦᑎᒃᑰᖃᑎᖃᕐᓗᓂ ᐃᑲᔪᖅᑐᐃᖏᓐᓇᕐᓂᕐᒥᒃ ᐊᕕᒃᓯᒪᓂᕐᒥ ᐅᑭᐅᖅᑕᖅᑐᒥᓗ 

ᐊᕕᒃᓯᒪᓂᕐᒥ ᐊᒃᓱᕈᕐᓇᖅᑐᒃᑰᖅᑐᓄᑦ ᐅᖄᓚᕝᕕᐅᔪᓐᓇᖅᑐᓂᒃ, ᐅᖃᐅᓯᐅᓚᐅᖅᐳᖅ ᐅᓪᓗᖓᓂ ᑲᑎᒪᓂᖅ ᐃᓱᓕᓚᐅᖅᑎᓪᓗᒍ. ᑖᒃᑯᐊ ᑮᓇᐅᔭᑦ 

ᐃᑲᔫᑕᐅᓂᐊᖅᐳᑦ ᑲᓇᑕᒥ ᐊᒻᒪ ᓄᓇᕗᒻᒥ ᐊᕕᒃᑐᖅᓯᒪᔪᓂᒃ ᑮᓇᐅᔭᓕᐅᕈᑕᐅᓇᓱᒃᑐᓂᒃ ᐃᑲᔪᕈᒪᓪᓗᑎᒃ ᐱᕋᔭᒃᑕᐅᓲᓂᒃ ᐊᓂᒍᐃᓯᒪᔪᓂᒡᓗ 

ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ ᐋᓐᓂᖅᓯᖅᑕᐅᕙᒃᑐᓂᒃ ᑲᓇᑕᓕᒫᒥ. ᑲᔪᓰᓐᓇᖅᑐᒃᑯᑦ ᐊᐅᓚᑕᐅᑦᑎᐊᖅᑐᒃᑯᓪᓗ ᖃᓄᐃᓕᐅᕐᓂᒃᑯᑦ, ᑖᒃᑯᐊ 

ᒪᕐᕉᖕᓄᑦ ᐊᖏᕈᑎᑦ ᓴᙱᒃᑎᒋᐊᖅᑎᑦᑎᓂᐊᖅᐳᑦ ᐱᓇᔪᖕᓂᕆᔭᐅᔪᓂᒃ ᐱᑕᖃᖅᑎᑦᑎᑦᑕᐃᓕᒪᓂᕐᒧᑦ ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ 

ᐋᓐᓂᖅᓯᕆᓂᕐᒥᒃ, ᐱᐅᓯᒋᐊᖅᑎᑦᑎᓗᑎᒃ ᐃᑲᔪᖅᑐᐃᓂᕐᒥᒃ ᐱᓂᕐᓗᒃᑕᐅᓯᒪᔪᓄᑦ ᐊᓂᒍᐃᓯᒪᔪᓄᓪᓗ ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ 

ᐋᓐᓂᖅᓯᕆᓂᐅᕙᒃᑐᓂᒃ ᖃᑕᙳᑎᖏᓐᓂᒡᓗ, ᐋᖅᑭᒃᓱᐃᓗᑎᒡᓗ ᖁᐋᖅᓵᕐᓇᙱᓐᓂᖅᓴᓂᒃ ᓄᓇᓕᖕᓂᒃ ᑭᒃᑯᑐᐃᓐᓇᓄᑦ. 

 

ᒥᓂᔅᑕᐃᑦ ᐱᐊᓂᒃᓯᓚᐅᖅᐳᑦ 44−ᓂᒃ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᕐᒥᓂᒃ ᐅᖃᐅᓯᖃᒃᑲᓐᓂᖅᖢᑎᒃ ᐱᓕᕆᐊᖃᓪᓚᕆᒍᒪᓂᕐᒥᓂᒃ 

ᐱᓕᕆᖃᑎᒌᖏᓐᓇᕈᒪᓪᓗᑎᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᕐᓇᐃᑦ/ᐊᖑᑎᑦ ᓇᓕᒧᒌᒃᑎᑕᐅᓂᖏᓐᓄᑦ, ᐊᕐᓇᐃᑦ ᑮᓇᐅᔭᓕᐅᕋᓱᖕᓂᕐᒧᑦ 

ᓴᙱᓂᖅᑖᖅᑎᑕᐅᓂᖏᓐᓄᑦ ᐱᑕᖃᕈᓐᓃᖅᑎᑦᑎᔪᒪᓂᕐᒧᓪᓗ ᐊᕐᓇᓄᑦ/ᐊᖑᑎᓄᑦ−ᑐᙵᕕᓕᖕᓂᒃ ᐋᓐᓂᖅᓯᕆᓂᐅᕙᒃᑐᓂᒃ ᑲᓇᑕᓕᒫᒥ. 

ᓇᓗᓇᐃᖅᓯᓚᐅᕆᕗᑦ ᐱᒻᒪᕆᐅᓂᖓᓂᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᐃᓱᒪᓕᐅᕆᓂᕐᒧᑦ. ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ 

ᐱᓕᕆᖃᑎᒌᖏᓐᓇᕈᒪᓪᓗᑎᒃ ᓯᕗᒻᒧᐊᒃᑎᑦᑎᔪᒪᓪᓗᑎᒃ ᑐᓴᐅᒪᖃᑎᒌᒍᑕᐅᔪᓂᒃ ᓯᕗᓪᓕᖅᐸᐅᔾᔭᐅᓯᒪᔪᓂᒃ ᓂᕆᐅᒋᔭᖃᖅᖢᑎᒡᓗ ᑲᔪᓯᑎᑦᑎᔪᒪᓪᓗᑎᒃ 

ᑕᒪᑐᒥᖓ ᐱᒻᒪᕆᐊᓗᖕᒥᒃ ᐱᓕᕆᐊᒃᓴᒥᒃ ᑭᖑᓪᓕᕐᒥᒃ FPT−ᒃᑯᑦ ᒥᓂᔅᑕᐅᖃᑎᒌᑦ ᑲᑎᒪᓕᖅᐸᑕ ᓄᓇᕗᒻᒥ. 

FPT−ᒃᑯᑦ ᒥᓂᔅᑕᖏᑦ ᑲᑎᒪᑎᑕᐅᓚᐅᖅᐳᑦ ᐊᓯᐊᒍᖔᖅ ᑲᑎᒪᓪᓗᑎᒃ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐅᖃᖅᑎᖏᓐᓂᒃ ᓯᕗᓕᖅᑎᖏᓐᓂᒡᓗ. 

ᐅᖃᐅᓯᖃᓚᐅᖅᐳᑦ ᖃᔅᓯᑲᓪᓚᖕᓂᒃ ᐱᔾᔪᑕᐅᔪᓂᒃ ᓲᕐᓗ ᐋᓐᓂᖅᓯᕆᑎᑦᑎᑦᑕᐃᓕᒪᓂᖅ ᓄᓇᖃᖅᑳᖅᓯᒪᔪᓂᒃ ᐊᕐᓇᓂᒃ, ᓂᕕᐊᖅᓵᓂᒃ, ᐊᒻᒪ 2SLGBTQI+ 

ᐃᓄᖕᓂᒃ; ᓄᖅᑲᖅᑎᑦᑎᓇᓱᖕᓂᖅ ᐃᓄᖕᓂᒃ; ᑐᑭᓯᐅᒪᓂᖅ ᐊᒃᑐᐃᔾᔪᑕᐅᓲᓂᒃ ᐱᕐᔪᐊᓄᑦ ᐱᓕᕆᐊᓄᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓄᑦ; 

ᐱᒻᒪᕆᐅᓂᖓᓄᓪᓗ ᓴᐳᔾᔨᓯᒪᓂᖅ ᐊᕐᓇᓂᒃ ᓂᕕᐊᖅᓵᓂᒡᓗ ᖃᕆᑕᐅᔭᒃᑰᖅᑐᓂᒃ. ᓄᓇᖃᖅᑳᖅᓯᒪᔪᑦ ᑭᒡᒐᖅᑐᖅᑎᑦ ᐊᒻᒪ ᓯᕗᓕᖅᑎᑦ ᑲᓇᑕᒥ 

ᐅᖃᒃᑲᓐᓂᓚᐅᖅᐳᑦ ᐱᒻᒪᕆᐅᓂᖓᓂᒃ ᓄᓇᖃᖅᑳᖅᓯᒪᔪᑦ ᑕᐅᑐᖅᑰᖅᑕᖏᓐᓂᒃ ᐋᖅᑭᒃᓱᐃᑎᓪᓗᒋᑦ ᖃᓄᐃᓕᐅᕈᑕᐅᔪᒪᔪᓂᒃ ᐃᓱᒪᒋᔭᖃᖅᑐᓂᒃ 

ᐊᔾᔨᖃᙱᑦᑐᓂᒃ ᐱᓪᓚᑦᑖᓂᒃ, ᐱᐅᓯᕆᔭᐅᕙᓚᐅᖅᑐᓂᒃ, ᐊᒻᒪ ᐱᔭᐅᔭᕆᐊᓕᖕᓂᒃ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ, ᓂᕕᐊᖅᓵᓄᑦ, ᐊᒻᒪ 2SLGBTQI+ 

ᐃᓄᖕᓄᑦ. ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ ᐱᓕᕆᖃᑎᖃᐃᓐᓇᕈᒪᓪᓗᑎᒃ ᓄᓇᖃᖅᑳᖅᓯᒪᔪᑦ ᐱᓕᕆᖃᑎᒋᔭᖏᓐᓂᒃ ᐃᑲᔪᖅᓱᕐᓗᒋᑦ ᓄᓇᓕᖕᓂ 

ᑐᙵᕕᓕᖕᓂᒃ ᐊᒻᒪ ᐃᓕᖅᑯᓯᕐᒧᑦ ᓈᒻᒪᒃᑐᓂᒃ ᐱᓕᕆᔾᔪᓯᕐᓂᒃ ᐱᐅᓯᒋᐊᕈᑎᒃᓴᓂᒃ ᐊᕐᓇᓄᑦ/ᐊᖑᑎᓄᑦ ᓇᓕᒧᒌᒃᑎᑦᑎᓂᕐᒥᒃ. 

https://scics.ca/fr/product-produit/les-ministres-federale-provinciales-et-territoriales-reiterent-leur-engagement-a-faire-avancer-IegaIite-des-genres-lors-

ᐅᖃᐅᓯᐅᔪᑦ 

ᒐᕙᒪᑐᖃᒃᑯᑦ, ᑲᓇᑕᒥ ᓄᓇᕗᒻᒥᓗ ᐊᕕᒃᑐᖅᓯᒪᔪᓂ ᒥᓂᔅᑕᐃᑦ ᓇᓗᓇᐃᖅᓯᒃᑲᓐᓂᖅᐳᑦ ᐱᓕᕆᐊᖃᓪᓚᕆᒍᒪᓂᕐᒥᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᕐᓇᐃᑦ/ᐊᖑᑎᑦ 

ᓇᓕᒧᒌᒃᑎᑕᐅᕙᖕᓂᖏᓐᓄᑦ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓕᖅᐸᑕ ᓅ ᐳᕋᓐᔅᐅᐃᒃᒥ... 

 

"ᑲᓇᑕ ᓱᓕ ᐊᖏᖅᓯᒪᑦᑎᐊᖅᑐᖅ ᓯᕗᒻᒧᐊᒃᑎᑦᑎᓂᕐᒥᒃ ᐊᕐᓇᐃᑦ/ᐊᖑᑎᑦ ᓇᓕᒧᒌᒃᑎᑕᐅᓂᖏᓐᓂᒃ. ᑲᑐᔾᔨᖃᑎᒌᖏᓐᓇᕐᓂᒃᑯᑦ 

ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᒐᕙᒪᖏᑦ, ᐊᒻᒪᓗ ᑐᓴᐅᒪᖃᑎᒌᖕᓂᒃᑯᑦ ᑕᐅᑐᖅᑰᖅᑕᐅᔪᓂᒃ 

ᐊᒻᒪ ᐱᐅᓛᓂᒃ ᐱᓕᕆᔾᔪᓯᕐᓂᒃ, ᓴᙱᒃᑎᒋᐊᖅᑎᑦᑎᕗᒍᑦ ᐃᑲᔪᖅᓱᐃᔾᔪᑎᓂᒃ ᐊᒻᒪ ᐱᕕᒃᓴᓂᒃ ᐊᕐᓇᓄᑦ ᓂᕕᐊᖅᓵᓄᓪᓗ ᑲᓇᑕᓕᒫᒥ. 

ᐊᑕᐅᑦᑎᒃᑯᑦ, ᓴᖅᑭᑎᑦᑎᕗᒍᑦ ᖃᓄᐃᓕᖓᓂᕆᔭᐅᔪᓂᒃ ᐊᕐᓇᓄᑦ ᐃᓚᐅᑦᑎᐊᕈᓐᓇᖁᓪᓗᒋᑦ ᑮᓇᐅᔭᓕᐅᕋᓱᖕᓂᕐᒧᑦ ᓄᓇᓕᑦᑎᓐᓂᓗ, 

ᑕᐃᒪᐃᓕᐅᕐᓂᕐᒥᓂᓗ ᐲᔭᐃᕙᓪᓕᐊᓗᑕ ᑐᓗᖅᑕᕈᐅᕙᒃᑐᓂᒃ ᓴᙱᒃᑎᒋᐊᖅᑎᑦᑎᓂᕐᒥᒡᓗ ᖁᐋᖅᓵᕐᓇᖅᑕᐃᓕᒪᓂᕐᒥᒃ ᑕᒪᐃᓐᓂ 

ᐊᕕᒃᓯᒪᓂᕆᔭᐅᔪᓂ ᑲᓇᑕᒥ."» 

ᒪᓕᒐᓕᐅᖅᑎ ᕆᑦᓯ ᕚᓪᑦᔅ, ᒥᓂᔅᑕ ᐊᕐᓇᓄᑦ ᐊᕐᓇᓄᓪᓗ ᓇᓕᒧᒌᒃᑎᑕᐅᓂᖏᓐᓄᑦ ᑎᑎᕋᖅᑎᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ (ᒥᑭᑦᑐᓄᑦ 

ᓇᖕᒥᓂᕆᔭᐅᔪᓄᑦ ᐳᓚᕋᖅᑐᓕᕆᓂᕐᒧᓪᓗ) 

"ᐱᒃᑯᒍᓱᑦᑎᐊᖅᐳᒍᑦ ᑲᑎᒪᑎᑦᑎᔪᓐᓇᕋᑦᑕ ᑕᒪᑐᒪᓂ ᐊᕐᕌᒍᒥ ᓅ ᐳᕋᓐᔅᐅᐃᒃᒥ. ᑐᙵᓱᒃᑎᑦᑎᓂᖅ ᑖᔅᓱᒥᖓ ᖃᓄᐃᓕᐅᕐᓂᐅᔪᒥᑦ 

ᐊᕕᒃᓯᒪᓂᑦᑎᓐᓂ ᑕᑯᒃᓴᐅᑎᑦᑎᕗᖅ ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ ᓯᕗᒻᒧᐊᒃᑎᑦᑎᔪᒪᓂᕐᒥᒃ ᐊᕐᓇᐃᑦ/ᐊᖑᑎᑦ 

ᓇᓕᒧᒌᒃᑎᑕᐅᕙᖕᓂᖏᓐᓄᑦ ᓴᙱᒃᑎᒋᐊᖅᑎᑦᑎᔪᒪᓂᕐᒧᓪᓗ ᓂᐱᒋᔭᐅᔪᓂᒃ ᐊᕐᓇᓄᑦ, ᓂᕕᐊᖅᓵᓄᑦ, 

ᐊᕐᓇᓄᑦ/ᐊᖑᑎᓄᑦ−ᐊᔾᔨᒌᙱᕈᓘᔭᖅᑐᓄᑦ ᐃᓄᖕᓄᑦ ᑲᓇᑕᓕᒫᒥ. ᓈᓚᖕᓂᒃᑯᑦ ᑕᐃᒃᑯᓂᖓ ᐊᑐᖅᓯᒪᔪᓂᒃ, ᐃᓚᐅᓪᓗᑎᒃ ᐃᓐᓇᐅᓂᖅᓴᑦ 

ᐊᕐᓇᐃᑦ, ᓄᓇᖃᖅᑳᖅᓯᒪᔪᑦ ᓯᕗᓕᖅᑎᑦ, ᐊᓂᒍᐃᓯᒪᔪᓪᓗ ᐋᓐᓂᖅᓯᖅᑕᐅᓂᕐᒧᑦ, ᐱᕈᖅᓴᐃᕗᒍᑦ ᐃᓅᖃᑎᒌᓂᒃ ᑐᙵᕕᓕᖕᒥᒃ 

ᐃᒃᐱᒍᓱᑦᑎᐊᕐᓂᕐᒥᒃ, ᐃᓚᐅᑎᑦᑎᓂᕐᒥᒃ, ᐊᒻᒪ ᐱᔪᓐᓇᕐᓂᖅᑖᖅᑎᑦᑎᓂᕐᒥᒃ. 

ᐊᑕᐅᑦᑎᒃᑯᑦ, ᐱᓕᕆᕗᒍᑦ ᑐᓗᖅᑕᕈᑕᐅᕙᒃᑐᓂᒃ ᐱᑕᖃᕈᓐᓃᖅᑎᑦᑎᔪᒪᓪᓗᑕ ᓴᖅᑭᑎᑦᑎᔪᒪᓪᓗᑕᓗ ᓄᑖᓂᒃ ᐱᕕᒃᓴᓂᒃ. ᑕᑯᒃᓴᐅᙱᑦᑐᑦ 

ᑕᑯᒃᓴᐅᑎᑉᐸᒃᑕᕗᑦ, ᐱᔪᓐᓇᕐᓂᖅᑖᖅᑎᑦᑎᕙᒃᖢᑕ ᐊᕐᓇᓂᒃ ᓂᕕᐊᖅᓵᓂᒡᓗ ᓯᕗᓕᖅᑎᐅᔪᓐᓇᕐᓂᕐᒥᒃ, ᓄᑖᙳᕆᐊᖅᑎᑦᑎᓂᕐᒥᒃ, ᐊᒻᒪ 

ᐱᔪᓐᓇᕐᓂᓕᒫᖏᓐᓂᒃ ᑎᑭᐅᑎᖁᓪᓗᒋᑦ. ᑕᒪᓐᓇ ᐱᓕᕆᓂᐅᔪᖅ ᐅᖓᑖᓅᖓᕗᖅ ᑭᒡᓕᒋᔭᐅᔪᓄᑦ ᑭᒃᑯᑐᐃᓐᓇᓄᑦ ᐊᑐᐊᒐᕆᔭᐅᔪᓄᑦ; 

ᓴᖅᑭᑎᑦᑎᓂᐅᕗᖅ ᐊᕗᖓᑲᓪᓚᒃ ᐊᓯᔾᔨᕐᓂᕆᔭᐅᔪᒥᒃ ᐱᔪᒃᓯᑎᑦᑎᓂᐊᖅᑐᒥᒃ ᖁᕝᕙᖅᐹᓪᓕᖅᑎᑦᑎᓗᓂᓗ ᑭᖑᕚᕆᓂᐊᖅᑕᑦᑎᓐᓂᒃ." 

ᒪᓕᒐᓕᐅᖅᑎ ᓕᓐ ᓵᓐᑕᓪ ᐴᑐᕉ, ᒥᓂᔅᑕ ᐃᓐᓇᕐᓄᑦ ᐊᒻᒪ ᒥᓂᔅᑕ ᑲᒪᒋᔭᓕᒃ ᐊᕐᓇᓄᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ ᓇᓕᒧᒌᒃᑎᑕᐅᔪᓄᑦ ᓅ 

ᐳᕋᓐᔅᐅᐃᒃᒥ 

 
ᓱᓕᔪᑦ 

 

• ᒐᕙᒪᑐᖃᒃᑯᓐᓂ ᑲᓇᑕᒥ ᓄᓇᕗᒻᒥ ᒥᓂᔅᑕᐃᑦ ᑲᒪᒋᔭᒃᓴᓖᑦ ᐊᕐᓇᐃᑦ ᑲᑎᒪᔨᖏᓐᓂᒃ ᐊᕐᕌᒍᑕᒫᑦ ᑲᑎᒪᖃᑦᑕᖅᓯᒪᕗᑦ ᑕᐃᒪᙵᑦ 

1982−ᖑᓚᐅᕐᓂᖓᓂᑦ ᑲᑎᖅᓱᐃᔪᒪᓪᓗᑎᒃ ᑐᓴᖅᑕᐅᔪᒃᓴᓂᒃ, ᐅᖃᐅᓯᖃᖅᐸᒃᖢᑎᒃ ᐱᓪᓗᐊᑕᕐᓂᒃ ᐃᓱᒪᒋᔭᒃᓴᓂᒃ ᐱᑎᑦᑎᔪᒪᓪᓗᑎᒡᓗ 

ᖃᓄᐃᓕᐅᖁᔨᓂᕐᒥᒃ ᐊᒃᑐᐊᓂᓕᖕᓂᒃ ᖃᓄᐃᓕᖓᓂᖏᓐᓄᑦ ᐊᕐᓇᐃᑦ ᐊᕐᓇᐃᓪᓗ ᐊᖑᑏᓪᓗ ᓇᓕᒧᒌᒃᑎᑕᐅᓂᖏᓐᓄᑦ. 

• ᑲᑎᒪᓃᑦ ᒐᕙᒪᑐᖃᒃᑯᑦ, ᑲᓇᑕᒥ ᐊᒻᒪ ᓄᓇᕗᒻᒥ ᐊᕕᖕᒃᑐᖅᓯᒪᔪᓂᒃ ᒐᕙᒪᐃᑦ ᐱᒻᒪᕆᐅᓪᓗᑎᒃ ᐱᕕᒃᓴᑦᑎᐊᕙᐅᕗᑦ ᒥᓂᔅᑕᓄᑦ ᑲᒪᒋᔭᒃᓴᓕᖕᓄᑦ 

ᐊᕐᓇᐃᑦ ᑲᑎᒪᔨᖏᓐᓂᒃ ᓯᒡᔭᒥᑦ ᓯᒡᔭᒧᑦ ᐅᖃᐅᓯᖃᕐᓂᐊᕐᓗᑎᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ, ᓴᙱᒃᑎᒋᐊᕐᓗᒍ ᐱᓕᕆᖃᑎᒌᖕᓂᖅ ᐱᓕᕆᖃᑎᒌᒡᓗᑎᒡᓗ 

ᐃᓅᓯᖏᑦ ᐱᐅᓯᕚᓪᓕᖁᓪᓗᒋᑦ ᑲᓇᑕᒥᐅᓕᒫᑦ. 

• ᐱᓕᕆᐊᖏᑦ FPT−ᒃᑯᑦ ᒥᓂᔅᑕᖏᑦ ᓴᖅᑭᑦᑎᔾᔪᑕᐅᓯᒪᕗᑦ ᐃᑲᔫᑎᒃᓴᓄᑦ ᖃᐅᔨᒪᔾᔪᑎᒃᓴᓂᒃ, ᐱᓕᕆᔾᔪᑎᓂᒃ ᐊᒻᒪ ᐅᓂᒃᑳᓂᒃ ᐃᑲᔪᖅᑐᐃᔪᓂᒃ 

ᐱᓕᕆᐊᖑᕙᓪᓕᐊᔪᒪᔪᓂᒃ ᑲᓇᑕᒥ ᓄᖅᑲᖅᑎᑦᑎᓇᓱᒃᖢᑎᒃ ᓄᖅᑲᖅᑎᑦᑎᔪᒪᓪᓗᑎᒡᓗ ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ 

ᐋᓐᓂᖅᓯᕆᓂᐅᕙᒃᑐᓂᒃ ᐊᒻᒪ ᐃᓄᖕᓂ ᓂᐅᕐᕈᑎᖃᖅᐸᒃᑐᓂᒃ, ᐅᔾᔨᕆᔭᐅᓕᖅᑎᓪᓗᒍ ᐊᕐᓇᐃᑦ/ᐊᖑᑎᑦ ᑐᙵᕕᓖᑦ ᖃᐅᔨᓴᕈᑎᑦ (GBA) Plus, 

ᐊᒻᒪ ᐅᔾᔨᕆᔭᐅᓕᖅᑎᓪᓗᒍ ᑮᓇᐅᔭᓕᐅᕋᓱᖕᓂᕐᒧᑦ ᓇᓕᒧᒌᒃᑎᑦᑎᓂᖅ. 

• ᑕᐃᒪᙵᑦ 2017−ᖑᓚᐅᖅᑎᓪᓗᒍ, FPT−ᒃᑯᑦ ᒥᓂᔅᑕᖏᑦ ᐃᓛᒃᑯᑦ ᑲᑎᒪᖃᑎᖃᖃᑦᑕᖅᓯᒪᕗᑦ ᓄᓇᖃᖅᑳᖅᑐᓂᒃ ᑭᒡᒐᖅᑐᐃᔨᓂᒃ ᓯᕗᓕᖅᑎᓂᒡᓗ ᑲᓇᑕᓕᒫᒥ. 

• ᔭᓄᐊᕆ 2021−ᒥ, ᒐᕙᒪᑐᖃᒃᑯᑦ ᑲᓇᑕᒥ ᓄᓇᕗᒻᒥ ᐊᕕᒃᑐᖅᓯᒪᔪᑦ ᒥᓂᔅᑕᖏᑦ ᑲᒪᒋᔭᒃᓴᓖᑦ ᐊᕐᓇᐃᑦ ᑲᑎᒪᔨᖏᓐᓂᒃ ᐊᖏᕈᑎᖃᓚᐅᖅᐳᑦ 

ᑲᑐᔾᔨᖃᑎᒌᒃᖢᑎᒃ ᓱᓕᓂᕋᕈᑎᒥᒃ ᑲᓇᑕᒥ ᐱᑕᖃᙱᓪᓗᓂ ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ ᐋᓐᓂᖅᓯᕆᓂᐅᕙᒃᑐᒃ**. 

• ᑲᑎᒪᑎᓪᓗᒋᑦ ᓄᕕᐱᕆ 2022−ᒥ, ᒐᕙᒪᑐᖃᒃᑯᑦ ᑲᓇᑕᒥ ᓄᓇᕗᒻᒥ ᐊᕕᒃᓯᒪᔪᓂᒃ ᒥᓂᔅᑕᐃᑦ ᐃᓚᐅᙱᖦᖢᑎᒃ ᑯᐸᐃᖕᒥᐅᑦ*, ᑐᓴᖅᑎᑦᑎᓚᐅᖅᐳᑦ 

ᑲᓇᑕᒥ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ ᐊᕐᓇᐃᑦ ᐊᖑᑏᓪᓗ ᑐᙵᕕᓖᑦ ᐋᓐᓂᖅᓯᖅᑕᐅᕙᒃᑐᑦ ᓄᖅᑲᖅᑎᑦᑐᒪᓪᓗᒋᑦ, ᓇᓗᓇᐃᖅᓯᒃᑲᓐᓂᕐᓗᑎᒃ 

ᒐᕙᒪᒃᑯᑦ ᐊᑯᓂᐊᓗᒃ ᐱᓕᕆᐊᖃᓪᓚᕆᒍᒪᓂᖏᓐᓂᒃ ᓄᖅᑲᖅᑎᑦᑎᔪᒪᓪᓗᑎᒃ ᐊᕐᓇᐃᑦ/ᐊᖑᑎᑦ ᐋᓐᓂᖅᓯᖅᑕᐅᕙᒃᑐᑦ ᐊᒻᒪ ᓯᕗᒻᒧᐊᒃᑎᑦᑎᔪᒪᓪᓗᑎᒃ 

ᐊᕐᓇᐃᑦ/ᐊᖑᑎᑦ ᓇᓕᒧᒌᒃᑎᑕᐅᓂᖏᑦ ᑲᓇᑕᒥᐅᓕᒫᓄᑦ. 

* ᐅᓇᑕᕐᓂᖅ ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ ᐋᓐᓂᖅᓯᕆᓂᐅᕙᒃᑐᓂᒃ ᐅᓇᐅᕗᖅ ᓯᕗᓪᓕᖅᐸᐅᔾᔭᐅᓯᒪᓪᓗᓂ ᑯᐸᐃᒃ ᒐᕙᒪᖓᓄᑦ, ᑮᓇᐅᔭᑲᓪᓚᖕᓂᒃ 

ᐊᑐᖅᓯᒪᓪᓗᑎᒃ ᓄᖅᑲᖅᑎᑦᑎᔪᒪᓪᓗᑎᒃ ᐋᓐᓂᖅᓯᕆᕙᖕᓂᕐᒥᒃ ᐊᕐᓇᓂᒃ. ᐊᖏᕈᑎᖃᕋᓗᐊᖅᑎᓪᓗᒋᑦ ᑐᕌᒐᕆᔭᐅᔪᓂᒃ ᑲᓇᑕᒥ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ 

ᓄᖅᑲᖅᑎᑦᑎᔪᒪᓪᓗᑎᒃ ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ ᐋᓐᓂᖅᓯᕆᓂᕐᒥᒃ, ᑯᐸᐃᒃ ᒐᕙᒪᖓ ᑖᒃᑯᓂᖓ ᒪᓕᒍᓐᓇᙱᓚᑦ ᓲᖃᐃᒻᒪ ᑲᒪᒋᔭᖃᐃᓐᓇᕈᒪᖕᒪᑕ 

ᑕᒪᑐᒥᖓ ᓄᓇᕗᒻᒥ. ᑯᐸᐃᒃ ᒐᕙᒪᖓ ᑕᒪᐃᓐᓄᑦ ᐊᖏᕈᑎᖃᖅᓯᒪᕗᖅ ᒐᕙᒪᑐᖃᒃᑯᓐᓂ ᐃᒃᐱᒍᓱᑦᑎᐊᖅᑐᒥᒃ ᓇᖕᒥᓂᖅᓱᕈᓐᓇᕐᓂᕐᒥᓂᒃ 

ᐱᑕᖃᖅᐸᒌᖅᑐᓂᒡᓗ ᐱᒋᐊᖅᑕᐅᓯᒪᔪᓂᒃ ᑭᐅᓯᔪᒪᓪᓗᑎᒃ ᐱᔭᐅᔭᕆᐊᓕᖕᓂᒃ ᓯᕗᓪᓕᖅᐸᐅᔾᔭᐅᓯᒪᔪᓂᒡᓗ ᐊᕕᒃᓯᒪᓂᕆᔭᒥᓂ ᐅᓇᑖᕆᔭᖃᕈᒪᓪᓗᑎᒃ 

ᐊᕐᓇᓄᑦ/ᐊᖑᑎᓄᑦ−ᑐᙵᕕᓕᖕᓂᒃ ᐋᓐᓂᖅᓯᕆᓂᐅᕙᒃᑐᓂᒃ. ᓂᕆᐅᒃᑐᑦ ᐱᓂᐊᕐᓂᕐᒥᓂᒃ/ᖃᖓᑕᓲᒃᑰᕈᑎᖏᓐᓂᒃ ᖄᒃᑲᓐᓂᐊᒍᑦ ᒐᕙᒪᑐᖃᒃᑯᓐᓂ 

ᑮᓇᐅᔭᓕᐅᕈᑕᐅᓇᓱᒃᑐᓂᒃ ᐊᑐᓕᖅᑎᑦᑎᓂᕐᒧᑦ ᑖᔅᓱᒥᖓ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ. 

**ᑯᐸᐃᒃ ᐃᑲᔪᖅᑐᐃᔪᑦ ᑐᙵᕕᒋᔭᐅᔪᓂᒃ ᑲᑐᔾᔭᐅᓪᓗᓂ ᐅᖃᐅᓯᐅᔪᒥᒃ ᐱᓕᕆᐊᖃᐃᓐᓇᕐᓂᐊᖅᖢᑎᒡᓗ ᑭᐅᓯᓂᕐᒥᒃ ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ 

ᐋᓐᓂᖅᓯᕆᓂᐅᕙᒃᑐᓂᒃ ᓯᕗᓪᓕᖅᐸᐅᑦᑎᐅᔾᔨᓂᒃᑯᑦ ᓇᖕᒥᓂᖅ ᖃᓄᐃᓕᐅᕐᓂᕆᔭᒥᓂᒃ ᐊᑐᖅᐸᒃᑕᒥᓂᒡᓗ. ᑲᔪᓰᓐᓇᕈᒪᒋᕗᑦ ᑐᓴᐅᒪᑎᑦᑎᕙᒡᓗᑎᒃ 

https://scics.ca/fr/product-produit/les-ministres-federale-provinciales-et-territoriales-reiterent-leur-engagement-a-faire-avancer-legalite-des-genres-lors-


https://scics.ca/fr/product-produit/les-ministres-federale-provinciales-et-territoriales-reiterent-leur-engagement-a-faire-avancer-legalite-des-genres-lors-... 3/3  

ᑐᓴᒐᒃᓴᓂᒃ ᐊᒻᒪ ᐱᐅᓂᖅᐹᓂᒃ ᐱᓕᕆᔾᔪᓯᕐᓂᒃ ᐊᓯᖏᓐᓄᑦ ᒐᕙᒪᐅᔪᓄᑦ ᑕᒪᑐᒥᖓ ᐱᔾᔪᑎᖃᖅᑐᓄᑦ. 

 
ᐊᒃᑐᐊᓂᓖᑦ ᑲᓱᕐᕕᑦ 

 

•  ᒐᕙᒪᑐᖃᒃᑯᓐᓂ, ᑲᓇᑕᒥ ᐊᒻᒪ ᓄᓇᕗᒻᒥ ᐊᕕᒃᑐᖅᓯᒪᔪᓂᓪᓗ ᑲᑎᒪᔪᑦ ᒥᓂᔅᑕᐃᑦ ᑲᒪᒋᔭᓕᑦ ᐊᕐᓇᐃᑦ ᑲᑎᒪᔨᖏᓐᓄᑦ 

• ᖃᐅᔨᓴᖅᑕᐅᓂᖓ  ᖃᐅᔨᔭᐅᔪᑦ ᐃᓚᒋᔭᐅᓪᓗᓂ ᑲᓇᑕᒥ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒧᑦ ᓄᖅᑲᖅᑎᑦᑎᔪᒪᓪᓗᑎᒃ GBV-ᒥᒃ 

 
ᖃᐅᔨᒋᐊᕐᕕᒃᓴᑦ 

 

ᐅᓘᑎ ᒥᑲᓇᓐ, 

ᐱᕙᓪᓕᐊᔪᓂᑦ ᑎᑎᕋᖅᑎᐅᓚᐅᑲᒃᑐᖅ, 

ᑎᑎᕋᕐᕕᖓ ᒥᓂᔅᑕᐅᑉ ᐊᕐᓇᓄᑦ ᐊᕐᓇᓄᓪᓗ ᐊᖑᑎᓄᓪᓗ ᓇᓕᒧᒌᒃᑎᑦᑎᓂᕐᒧᑦ ᑎᑎᕋᖅᑎᓗ ᑲᓇᑕᐅᑉ ᒐᕙᒪᖓᓄᑦ 

(ᒥᑭᑦᑐᓄᑦ ᓇᖕᒥᓂᕆᔭᐅᔪᓄᑦ ᐳᓚᕋᖅᑐᓕᕆᓂᕐᒧᓪᓗ) 819-360-0557 

Ruth.Mekonnen@fegc-wage.gc.ca 

ᑐᓴᒐᒃᓴᓕᕆᔨᑦ 

ᒪᓕᒡᓗᒋᑦ ᐊᕐᓇᐃᑦ ᐊᒻᒪ ᐊᕐᓇᐃᑦ/ᐊᖑᑎᑦ ᓇᓕᒧᒌᒃᑎᑕᐅᓂᖏᑦ ᑲᓇᑕᒥ 

819-420-

6530 

ᒐᕙᒪᑐᖃᒃᑯᑦ, ᑲᓇᑕᒥ ᓄᓇᕗᒻᒥᓗ ᐊᕕᒃᑐᖅᓯᒪᔪᓂ ᒥᓂᔅᑕᐃᑦ ᓇᓗᓇᐃᖅᓯᒃᑲᓐᓂᖅᐳᑦ ᐱᓕᕆᐊᖃᓪᓚᕆᒍᒪᓂᕐᒥᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᕐᓇᐃᑦ/ᐊᖑᑎᑦ 

ᓇᓕᒧᒌᒃᑎᑕᐅᕙᖕᓂᖏᓐᓄᑦ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓕᖅᐸᑕ ᓅ ᐳᕋᓐᔅᐅᐃᒃᒥ... 

media@fegc-wage.gc.ca 

 

ᑲᑎᒪᕐᔪᐊᕐᓂᖅ 

44−ᒋᓕᖅᑕᖓᓂᒃ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖅ ᒐᕙᒪᑐᖃᒃᑯᑦ−ᑲᓇᑕᒥ−ᓄᓇᕗᒻᒥ ᐊᕕᒃᑐᖅᓯᒪᓂᐅᔪᓂ− ᒥᓂᔅᑕᐃᑦ ᑲᒪᒋᔭᓖᑦ ᐊᕐᓇᐃᑦ ᑲᑎᒪᔨᖏᓐᓂᒃ 

(831-644) 

 

ᔪᓚᐃ 14, 2026 − ᔪᓚᐃ 16, 2026 

Moncton, ᓅ ᐳᕋᓐᔅᐅᐃᒃ 

https://scics.ca/fr/product-produit/les-ministres-federale-provinciales-et-territoriales-reiterent-leur-engagement-a-faire-avancer-legalite-des-genres-lors-

44−ᒋᓕᖅᑕᖓᓂᒃ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖅ ᒐᕙᒪᑐᖃᒃᑯᑦ−ᑲᓇᑕᒥ−ᓄᓇᕗᒻᒥ ᐊᕕᒃᑐᖅᓯᒪᓂᐅᔪᓂ− ᒥᓂᔅᑕᐃᑦ 

ᑲᒪᒋᔭᓖᑦ ᐊᕐᓇᐃᑦ ᑲᑎᒪᔨᖏᓐᓂᒃ 

 
 
 
 
 
 

ᐃᓱᒪᓕᐊᕆᔭᐅᑎᓪᓗᒍ ᑎᑎᕋᖅᓯᒪᔪᑦ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

ᒐᕙᒪᒃᑯᑦ−ᑲᓇᑕᒥ− ᐊᕕᒃᑐᖅᓯᒪᔪᓂᓪᓗ ᑲᑎᒪᔪᑦ ᒥᓂᔅᑕᐃᑦ ᑲᒪᒋᔭᓕᑦ 

ᐊᕐᓇᐃᑦ ᑲᑎᒪᔨᖏᓐᓄᑦ ᔪᓚᐃ 15-16, 2026 − 

Mncton ᓅ ᐳᕋᓐᔅᐅᐃᒃ 



 

ᐃᓱᒪᓕᐊᕆᔭᐅᓂᑯᑦ ᑎᑎᕋᖅᓯᒪᔪᑦ 



ᒐᕙᒪᒃᑯᑦ−ᑲᓇᑕᒥ− ᐊᕕᒃᑐᖅᓯᒪᔪᓂᓪᓗ ᑲᑎᒪᔪᑦ ᒥᓂᔅᑕᐃᑦ ᑲᒪᒋᔭᓕᑦ 

ᐊᕐᓇᐃᑦ ᑲᑎᒪᔨᖏᓐᓄᑦ ᔪᓚᐃ 15-16, 2026 − 

Mncton ᓅ ᐳᕋᓐᔅᐅᐃᒃ 

ᐃᓱᒪᓕᐊᕆᔭᐅᓂᑯᑦ ᑎᑎᕋᖅᓯᒪᔪᑦ 

ᒥᓂᔅᑕᑦ ᐃᓚᐅᔪᑦ 

 

ᑲᓇᑕ (ᐃᒃᓯᕙᐅᑕᐅᖃᑕᐅᔪᖅ) 

ᒪᓕᒐᓕᐅᖅᑎ ᕆᑦᓯ ᕚᓪᑕᔅ, ᒥᓂᔅᑕ ᐊᕐᓇᓄᑦ ᐊᕐᓇᓄᓪᓗ ᐊᖑᑎᓄᓪᓗ ᓇᓕᒧᒌᒃᑎᑕᐅᓂᖏᓐᓄᑦ 

ᑎᑎᕋᖅᑎᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ (ᒥᑭᑦᑐᓄᑦ ᓇᖕᒥᓂᕆᔭᐅᔪᓄᑦ ᐳᓚᕋᖅᑐᓕᕆᓂᕐᒧᓪᓗ) 

 

ᒐᐃᔪᓪ ᒥᑦᓱᓪ, ᒥᓂᔅᑕᐅᑉ ᑐᒡᓕᐊᓄᑦ ᐃᓇᖐᓯᒪᔪᖅ ᐊᕐᓇᓄᑦ ᐊᕐᓇᐃᓪᓗ ᐊᖑᑎᓪᓗ ᓇᓕᒧᒌᒃᑎᑕᐅᓂᖏᓐᓄᑦ 

ᒪᒃᑯᒃᑐᓄᓪᓗ 

 

/ᓄ ᐳᕋᓐᔅᐅᐃᒃ (ᐃᒃᓯᕙᐅᑕᐅᖃᑕᐅᔪᑦ) 

ᒪᓕᒐᓕᐅᖅᑎ ᓕᓐ ᓵᓐᑕᓪ ᐴᑐᕉ, ᒥᓂᔅᑕ ᐊᕐᓇᕐᓄᑦ ᐊᒻᒪ ᐊᕐᓇᐃᑦ ᐊᖑᑏᑦ ᓇᓕᒧᒌᒃᑎᑕᐅᓂᖏᓐᓄᑦ 

ᒥᓂᔅᑕᕆᔭᐅᓪᓗᓂᓗ ᐃᓐᓇᕐᓄᑦ 

 

ᓂᑰᓪ ᒪᒃᑳᕐᑎ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ, ᑎᑎᕋᕐᕕᐊ ᐊᕐᓇᐃᑦ ᐊᕐᓇᐃᓪᓗ ᐊᖑᑏᓪᓗ ᐊᔾᔨᒌᒃᑎᑕᐅᓂᖏᓐᓄᑦ 

 

ᐋᓪᐴᑕ 

ᒪᓕᒐᓕᐅᖅᑎ ᕋᔭᓐ ᓵᓂ, ᒥᓂᔅᑕ ᓄᓇᖃᖅᑳᖅᓯᒪᔪᓄᑦ ᐱᓕᕆᖃᑎᒌᒃᐸᖕᓂᕐᒧᑦ ᕉᓯᓐ ᒪᑳᐱ, 

ᑐᑭᒧᐊᒃᑎᑦᑎᔨᒻᒪᕆᒃ, ᐊᕐᓇᐃᑦ ᑲᑎᒪᔨᖏᓐᓄᑦ ᐃᓚᓕᐅᔾᔨᓯᒪᓂᕐᒧᓪᓗ 

ᐳᕆᑎᔅ ᑲᓚᒻᐱᐊ 

ᔭᓂᕗ ᐸᓚᑐᕆᒃ, ᒪᓕᒐᓕᐅᕐᕕᒡᔪᐊᕐᒥ ᑎᑎᕋᖅᑎ ᐊᕐᓇᐃᑦ/ᐊᖑᑎᑦ 

ᐊᔾᔨᒌᒃᑎᑕᐅᓂᖏᓐᓄᑦ ᐋᓴ ᐹᑦ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ, ᐊᕐᓇᐃᑦ/ᐊᖑᑎᑦ 

ᐊᔾᔨᒌᒃᑎᑕᐅᓂᖏᓐᓄᑦ ᑎᑎᕋᕐᕕᒃ 

ᒫᓂᑑᐸ 

ᒪᓕᒐᓕᐅᖅᑎ ᓇᕼᐋᓂ ᕚᓐᑕᐃᓐ, ᒥᓂᔅᑕ ᖃᑕᙳᑎᒌᓄᑦ, ᒥᓂᔅᑕ ᑲᒪᒋᔭᓕᒃ ᐱᔪᓐᓇᕐᓂᕐᒧᑦ, ᒥᓂᔅᑕ 

ᑲᒪᒋᔭᓕᒃ ᐊᕐᓇᓄᑦ ᐊᕐᓇᐃᓪᓗ ᐊᖑᑏᓪᓗ ᐊᔾᔨᒌᒃᑎᑕᐅᓂᖏᓐᓄᑦ 

 

ᓕᓐᑎ ᑯᐊᑦᓰᓐ, ᑐᑭᒧᐊᒃᑎᑦᑎᔨᒻᒪᕆᒃ, ᐊᕐᓇᐃᑦ ᐊᕐᓇᐃᓪᓗ ᐊᖑᑏᓪᓗ ᐊᔾᔨᒌᒃᑎᑕᐅᓂᖏᑦ ᒫᓂᑑᐸᒥ 

 

ᓂᐅᕙᓐᓛᓐ ᐊᒻᒪᓗ ᓛᐸᑐᐊ 

ᒪᓕᒐᓕᐅᖅᑎ ᓖᓚ ᐃᐊᕙᓐᔅ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒻᒪ ᓄᓇᓕᖕᓂ ᐱᔨᑦᑎᕋᖅᑎᓄᑦ, 

ᒥᓂᔅᑕ ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓕᕆᓂᕐᒧᓪᓗ, ᒥᓂᔅᑕ ᓂᐅᕙᓐᓛᓐᒥ ᐊᒻᒪ ᓛᐸᑐᐊᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐊᕐᓇᓄᑦ ᐊᒻᒪ ᐊᕐᓇᓄᑦ ᐊᖑᑎᓄᓪᓗ ᓇᓕᒧᒌᒃᑎᑦᑎᓂᕐᒧᑦ, 

ᒥᓂᔅᑕ ᓛᐸᑐᐊᒥᐅᓄᑦ, ᐊᒻᒪ ᒥᓂᔅᑕ ᓄᓇᖃᖅᑳᖅᓯᒪᔪᓄᑦ ᐱᓕᕆᖃᑎᒌᓄᑦ ᐃᓱᒪᒋᔪᓐᓇᐃᖃᑎᒌᖕᓂᕐᒧᓪᓗ 

 



ᒐᕙᒪᒃᑯᑦ−ᑲᓇᑕᒥ− ᐊᕕᒃᑐᖅᓯᒪᔪᓂᓪᓗ ᑲᑎᒪᔪᑦ ᒥᓂᔅᑕᐃᑦ ᑲᒪᒋᔭᓕᑦ 

ᐊᕐᓇᐃᑦ ᑲᑎᒪᔨᖏᓐᓄᑦ ᔪᓚᐃ 15-16, 2026 − 

ᓯᐅᓖᓐ ᔫᓐᔅ, ᒥᓂᔅᑕᐅᑉ ᑐᒡᓕᐊ, ᐊᕐᓇᐃᑦ ᐊᕐᓇᐃᓪᓗ ᐊᖑᑎᓪᓗ ᓇᓕᒧᒌᒃᑎᑕᐅᓂᖏᓐᓄᑦ 

ᓄᓇᑦᓯᐊᖅ 

ᑎᓴ ᕼᐃᐅᕋᓐ, ᑐᑭᒧᐊᖅᑎᑦᑎᔨ, ᐊᕐᓇᐃᑦ/ᐊᖑᑎᑦ ᐊᔾᔨᒌᒃᑎᑕᐅᓂᖏᓐᓄᑦ ᐱᓕᕆᕝᕕᒃ, ᒐᕙᒪᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ 

 

ᓅᕙ ᓯᑰᓯᐊ 

ᒪᓕᒐᓕᐅᖅᑎ ᓕᐊ ᒫᕐᑎᓐ, ᒥᓂᔅᑕ ᑐᓴᐅᒪᔪᓕᕆᔨᒃᑯᓐᓄᑦ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥᐅᓄᑦ, ᒥᓂᔅᑕ 

ᑲᒪᒋᔭᓕᒃ ᐅᖃᐅᔾᔪᐃᔨᑦ ᑲᑎᒪᔨᖏᓐᓂᑦ ᐊᕐᓇᐃᑦ ᑲᑎᒪᔨᖏᓐᓄᑦ ᐱᖁᔭᖅ, ᒥᓂᔅᑕᐅᓪᓗᓂᓗ ᒪᒃᑯᒃᑐᓄᑦ 

 

ᔩᓂ ᔭᓲᒻ, ᑐᑭᒧᐊᒃᑎᑦᑎᔨᒻᒪᕆᒃ, ᓅᕙ ᓯᑰᓯᐊᒥ ᐊᕐᓇᐃᑦ ᑲᑎᒪᔨᖏᑕ ᑎᑎᕋᕐᕕᖓᓐᓄᑦ 

 

ᓄᓇᕗᑦ 

ᒐᕙᒪᒃᑯᓐᓂ ᒪᓕᒐᓕᕆᔨᓄᑦ ᓯᕗᓕᖅᑎᐅᔪᖅ, ᒥᓂᔅᑕᐅᓪᓗᓂ ᐃᓄᓕᕆᔨᒃᑯᓐᓄᑦ, ᒥᓂᔅᑕ 

ᐊᖏᕐᕋᖃᙱᑦᑐᓄᑦ, ᒥᓂᔅᑕ ᑲᓇᑕᒧᐊᖅᐸᓪᓕᐊᔪᓄᑦ, ᒥᓂᔅᑕᐅᓪᓗᓂᓗ ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ, 

ᐊᒻᒪ ᒥᓂᔅᑕᐅᓪᓗᓂ ᐊᕐᓇᐃᑦ ᑲᑎᒪᔨᓄᑦ 

 

ᐋᒻᐳ ᐊᒡᓘᒃᑲᖅ, ᐊᖓᔪᖅᑳᖅ, ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ 

 

ᐋᓐᑎᐊᕆᐅ 

ᒪᓕᒐᓕᐅᖅᑎ ᓵᒪᐃᓐ ᕕᓕᐊᒻᔅ, ᒥᓂᔅᑕᐅᑉ ᐃᑲᔪᖅᑎᖓ ᐊᕐᓇᓄᑦ ᐃᓅᖃᑎᒌᓄᑦ ᐊᒻᒪ 

ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕐᒧᓪᓗ ᐱᕕᒃᓴᐅᔪᓐᓇᖅᑐᓄᑦ 

 

ᑕᓄᔭ ᐸᑭᑦ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ, ᐊᕐᓇᐃᑦ ᐃᓅᖃᑎᒌᒃᐸᖕᓂᕐᒧᑦ ᑮᓇᐅᔭᓕᐅᕋᓱᖕᓂᕐᒧᓪᓗ 

ᐱᕕᒃᓴᐅᕙᒃᑐᓄᑦ, ᐊᕐᓇᐃᑦ/ᐊᖑᑎᑦ ᓇᓕᒧᒌᒃᑎᑕᐅᕙᖕᓂᖏᓐᓄᑦ ᐱᓕᕆᕝᕕᒃ, ᒥᓂᔅᑕᐅᕝᕕᒃ ᓄᑕᖅᑲᓄᑦ, 

ᓄᓇᓕᖕᓂ ᐃᓄᓕᕆᔨᒃᑯᓪᓗ 

 

ᐳᕆᓐᔅ ᐃᐊᑦᕗᑦ ᐊᐃᓚᓐ 

ᒥᓯᐅᓪ ᕼᐃᐅᕆᔅ-ᔨᓐᔨ, ᑐᑭᒧᐊᖅᑎᑦᑎᔨ, ᒥᓂᔅᑕᐅᖃᑎᒌᑦ ᐊᕐᓇᓄᑦ ᑐᖅᑲᖅᑕᕐᕕᖓ 

 

ᑯᐸᐃᒃ 

Mme. ᒪᕐᑏᓐ ᐳᕋᐅᓐ, ᒥᓂᔅᑕ ᖁᑦᑎᖕᓂᖅᓴᒥ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪ ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᖏᓐᓂᒃ 

 

Mme. ᑳᑐᕆᓐ ᕗᕆᒻᐹᒃ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ ᐊᕐᓇᐃᑦ ᑲᑎᒪᔨᖏᓐᓄᑦ 

 

ᓴᔅᑳᑦᓱᐋᓐ 

ᐴᓇᑦ ᕼᐋᒥᓪ, ᑐᑭᒧᐊᒃᑎᑦᑎᔨᒻᒪᕆᒃ, ᐊᕐᓇᐃᑦ ᑲᑎᒪᔨᖏᑦᑕ ᑎᑎᕋᕐᕕᖓ, ᒥᕐᖑᐃᖅᓯᕐᕖᑦ, 

ᐃᓕᖅᑯᓯᓕᕆᔨᒃᑯᑦ ᐱᙳᐊᖅᑐᓕᕆᔨᒃᑯᓪᓗ 



ᒐᕙᒪᒃᑯᑦ−ᑲᓇᑕᒥ− ᐊᕕᒃᑐᖅᓯᒪᔪᓂᓪᓗ ᑲᑎᒪᔪᑦ ᒥᓂᔅᑕᐃᑦ ᑲᒪᒋᔭᓕᑦ 

ᔫᑳᓐ 

ᒪᓕᒐᓕᐅᖅᑎ ᓘᕋ ᓛᖕ, ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᐊᒻᒪ ᒪᓕᒐᓕᕆᔨᕐᔪᐊᖅ, ᒥᓂᔅᑕ ᑲᒪᒋᔭᓕᒃ ᐅᐃᕖᑦ 

ᐅᖃᐅᓯᖏᓐᓄᑦ ᐱᔨᑦᑎᕋᐅᑎᑦ ᐊᖓᔪᖅᑳᖃᕐᕕᖕᒧᑦ, ᒥᓂᔅᑕ ᑲᒪᒋᔭᓕᒃ ᐊᕐᓇᓄᑦ ᐊᕐᓇᐃᓪᓗ ᐊᖑᑏᓪᓗ 

ᐊᔾᔨᒌᒃᑎᑕᐅᓂᖏᓐᓄᑦ ᐊᖓᔪᖅᑳᖃᕐᕕᒃ, ᐊᒻᒪ ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ 

ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᑲᑎᒪᔨᖏᓐᓄᑦ 

 

ᓯᐅᕋ ᕚᓐ ᑐᕐ ᒦᐅᕐ, ᒥᓂᔅᑕᐅᑉ ᑐᒡᓕᐊ, ᐱᕙᓪᓕᐊᔪᓕᕆᔨᒃᑯᓐᓄᑦ, ᐳᓚᕋᖅᑐᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ, ᐊᒻᒪ ᐊᕐᓇᓄᑦ ᐊᕐᓇᐃᓪᓗ ᐊᖑᑏᓪᓗ  ᓇᓕᒧᒌᒃᑎᑕᐅᓂᖏᓐᓄᑦ ᐊᐅᓚᑦᑎᔨ 



ᒐᕙᒪᒃᑯᑦ−ᑲᓇᑕᒥ− ᐊᕕᒃᑐᖅᓯᒪᔪᓂᓪᓗ ᑲᑎᒪᔪᑦ ᒥᓂᔅᑕᐃᑦ ᑲᒪᒋᔭᓕᑦ 

ᐊᖓᔪᒃᖡᑦ ᐊᕐᓇᐃᑦ ᑮᓇᐅᔭᓕᐅᕋᓱᐊᖅᑎᑦ 

ᒥᓂᔅᑕᐃᑦ ᐊᖏᖅᑐᑦ ᐃᒪᐃᓕᐅᕐᓂᕐᒧᑦ: 

• ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ ᑎᓕᓯᔪᒪᓪᓗᑎᒃ ᖁᑦᑎᒃᑐᒦᓐᓂᖅᓴᓂᒃ ᐱᓕᕆᔨᓂᒃ ᕿᓂᖁᓪᓗᒋᑦ 

ᐱᕕᒃᓴᓂᒃ ᖃᐅᔨᒪᓂᕆᔭᐅᔪᓂᒃ ᑐᓴᐅᒪᖃᑎᒌᒃᑐᓂᒃ ᐱᓕᕆᖃᑎᒌᒍᑕᐅᑐᐃᓐᓇᕆᐊᓕᖕᓂᒡᓗ 

ᐃᓱᒪᒋᔭᒃᓴᓄᑦ ᐊᒃᑐᖅᓯᕙᒃᑐᓄᑦ ᐃᓐᓇᕈᖅᐸᓪᓕᐊᔪᓄᑦ ᐃᓐᓇᐅᓕᖅᑐᓄᓪᓗ ᐊᕐᓇᓄᑦ, 

ᐱᓗᐊᙳᐊᖅᑐᒥᒃ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᑲᑎᑉᐸᓪᓕᐊᔪᓂᒃ ᐊᒃᑐᖅᓯᓂᐅᕙᒃᑐᓂᒃ 

ᐊᕐᓇᐃᑦ/ᐊᖑᑎᑦ ᓇᓕᒧᒌᙱᓐᓂᖏᓐᓄᑦ. 

ᐊᕐᓇᐃᑦ ᐃᓯᖅᐸᓪᓕᐊᓂᖏᑦ ᐊᒻᒪ ᐃᖅᑲᓇᐃᔮᖃᐃᓐᓇᕐᓂᖏᑦ ᐱᕈᖅᐸᓪᓕᐊᕐᔪᐊᖅᑐᓂᒃ 

ᐱᓕᕆᕝᕕᖕᓂ ᐊᒻᒪ ᐃᓕᖅᑯᓯᕆᔭᐅᒐᔪᙱᑦᑐᓂ ᐱᓕᕆᕝᕕᖕᓂ 

ᒥᓂᔅᑕᐃᑦ ᐊᖏᖅᑐᑦ ᐃᒪᐃᓕᐅᕐᓂᕐᒧᑦ: 

• ᑎᓕᓗᒋᑦ ᖁᑦᑎᒃᑐᒦᓐᓂᖅᓴᑦ ᐱᓕᕆᔨᒻᒪᕇᑦ ᓇᓗᓇᐃᖅᓯᖁᓗᒋᑦ ᐱᓕᕆᖃᑎᒌᓄᑦ ᑭᓯᐊᓂ 

ᑲᒪᒋᔭᐅᒋᐊᖃᖅᑐᓂᒃ ᑕᒪᑐᒧᖓ ᖃᓄᐃᓕᐅᖅᑕᐅᕙᓪᓕᐊᔪᒪᔪᒧᑦ1 ᐅᓄᖅᓯᕚᓪᓕᖁᓪᓗᒋᑦ ᐊᕐᓇᐃᑦ 

ᐃᓯᖅᐸᓪᓕᐊᔪᑦ, ᐃᖅᑲᓇᐃᔭᖅᑎᖃᐃᓐᓇᕐᓂᖅ, ᐊᒻᒪ ᓯᕗᓕᖅᑎᐅᓂᖅ ᐊᑭᓕᖅᓱᖅᑕᐅᑦᑎᐊᖅᑐᓂᒃ ᐊᒻᒪ 

ᐱᕈᖅᐸᓪᓕᐊᑦᑎᐊᖅᑐᓂᒃ ᐱᓕᕆᕝᕕᖕᓂ. ᑕᒪᓐᓇ ᐃᓚᖃᑐᐃᓐᓇᕆᐊᓕᒃ ᐃᓚᐅᑎᑦᑎᓂᕐᒥᒃ 

ᓴᓇᕝᕕᒡᔪᐊᓂᒃ ᑭᒃᑯᑐᐃᓐᓇᓂᒡᓗ ᐃᓅᖃᑎᒌᓂᒃ ᖃᐅᔨᓴᖅᓯᓂᕐᒥᒡᓗ ᐱᓕᕆᐊᖑᓵᓕᔪᓂᒃ, 

ᑐᓴᐅᒪᑎᑕᐅᓗᑎᒃ ᒥᓂᔅᑕᐅᑉ ᓯᕗᓪᓕᖅᐸᐅᑦᑎᐅᑦᑎᓯᒪᔭᖏᑦ. 

 

ᑮᓇᐅᔭᓕᐅᕋᓱᖕᓂᕐᒧᑦ ᐊᒃᑐᖅᓯᓂᕆᕙᒃᑕᖏᑦ AI ᐊᕐᓇᓄᑦ 

ᒥᓂᔅᑕᐃᑦ ᐊᖏᖅᑐᑦ ᐃᒪᐃᓕᐅᕐᓂᕐᒧᑦ: 

• ᑎᓕᓗᒋᑦ ᖁᑦᑎᒃᑐᒦᓐᓂᖅᓴᑦ ᐱᓕᕆᔨᒻᒪᕇᑦ ᑲᔪᓯᖁᓗᒋᑦ ᖃᐅᔨᓴᖅᓯᓂᕐᒥᒃ ᐊᕐᓇᓄᑦ/ᐊᖑᑎᓄᑦ 

ᐊᒃᑐᖅᓯᓂᐅᕙᒃᑐᓂᒃ AI−ᒧᑦ, ᐊᔪᕐᓇᙱᑐᐃᓐᓇᕆᐊᖃᖅᖢᓂ ᐋᖅᑭᒃᓱᐃᕙᓪᓕᐊᓂᕐᒥᒃ ᐱᓕᕆᐊᒃᓴᓂᒃ 

ᓯᕗᓂᒃᓴᒥ ᐱᓕᕆᓂᐅᓇᔭᖅᑐᓂᒃ ᑕᕝᕙᓂ ᑲᑎᒪᓂᕆᔭᐅᔪᒥ. ᑕᒪᓐᓇ ᐱᓕᕆᐊᕆᓂᐊᕐᓗᒍ, 

ᐃᓱᒪᒃᓴᖅᓯᐅᕈᑎᖃᕈᓐᓇᖅᐳᑦ ᓴᖅᑭᑎᑦᑎᓂᕐᒥᒃ ᓄᑖᓂᒃ ᐱᓕᕆᐊᒃᓴᓕᕆᔨᓂᒃ ᐅᕝᕙᓘᓐᓃᑦ 

ᑲᑎᙵᐅᖅᑐᓂᒃ ᐱᑕᖄᓂᒃᑐᓂᒃ ᐱᓕᕆᐊᒃᓴᓕᕆᔨᓂᒃ. 

 

ᐊᕐᓇᐅᒻᒪᖔᑦ ᐊᖑᑕᐅᒻᒪᖔᑦ ᐋᓐᓂᖅᑎᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ: ᐅᓂᒃᑲᐅᓯᖃᕐᓂᖅ ᑲᔪᓯᕙᓪᓕᐊᓂᕆᔭᐅᔪᒥᒃ 

ᑭᒃᑯᑐᐃᓐᓇᓄᓪᓗ ᐊᒃᑐᖅᓯᓂᕆᔭᐅᕙᒃᑐᑦ 

ᒥᓂᔅᑕᐃᑦ ᐊᖏᖅᑐᑦ ᐃᒪᐃᓕᐅᕐᓂᕐᒧᑦ: 

• ᑎᓕᓗᒋᑦ GBV ᐊᒻᒪ ᐊᑐᐃᓐᓇᖃᕐᓂᖅ ᒪᓕᒐᓕᕆᓂᕐᒧᑦ ᐱᓕᕆᐊᒃᓴᓕᕆᔨᓂᒃ ᕿᒥᕐᕈᖁᓪᓗᒋᑦ 

ᓂᕆᐅᒋᔭᐅᔪᓂᒃ ᓴᖅᑭᑉᐸᓪᓕᐊᔪᓂᒃ ᑲᓇᑕᒥ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ ᓄᖅᑲᖅᑎᑦᑎᔪᒪᓪᓗᑎᒃ 

ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ ᐋᓐᓂᖅᓯᕆᓂᕐᒥᒃ,2 ᐃᓚᖃᖅᖢᓂ ᐱᓕᕆᐊᖃᕐᓂᕐᒥᒃ ᑎᑎᕋᖅᓯᒪᔪᓂᒃ 

ᐱᑕᖃᙱᓐᓂᕆᔭᐅᔪᓂᒃ ᖃᐅᔨᓴᖅᓯᓂᕐᒥᒃ. 

• ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ ᑐᑭᒧᐊᒃᑎᑦᑎᔪᒪᓪᓗᑎᒃ ᑖᒃᑯᓂᖓᑦᑕᐃᓐᓇᖅ ᐱᓕᕆᐊᒃᓴᓕᕆᔨᓂᒃ 

ᓄᓇᙳᐊᓕᐅᖁᓪᓗᒋᑦ ᒫᓐᓇ ᐱᓕᕆᐊᖑᕙᓪᓕᐊᔪᒪᔪᓂᒃ ᐃᑲᔫᑕᐅᔪᓂᒃ GBV-ᒧᑦ 

ᓄᖅᑲᖅᑎᑦᑎᓇᓱᖕᓂᕐᒧᑦ ᐊᒻᒪ, ᐊᔪᕐᓇᙱᑉᐸᑦ, ᓇᓗᓇᐃᖅᓯᓗᑎᒃ ᑎᑎᕋᖅᓯᒪᔪᓂᒃ 



ᒐᕙᒪᒃᑯᑦ−ᑲᓇᑕᒥ− ᐊᕕᒃᑐᖅᓯᒪᔪᓂᓪᓗ ᑲᑎᒪᔪᑦ ᒥᓂᔅᑕᐃᑦ ᑲᒪᒋᔭᓕᑦ 

ᐊᕐᓇᐃᑦ ᑲᑎᒪᔨᖏᓐᓄᑦ ᔪᓚᐃ 15-16, 2026 − 

Mncton ᓅ ᐳᕋᓐᔅᐅᐃᒃ 

ᐃᓱᒪᓕᐊᕆᔭᐅᓂᑯᑦ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓂᒃ ᐊᒃᑐᐃᔾᔪᑕᐅᓲᓂᒃ. 
 
 

 

1 ᑯᐸᐃᒃ ᐃᓱᒫᓘᑎᖃᖃᑕᐅᒐᓗᐊᖅᑎᓪᓗᒋᑦ ᐊᓯᖏᓐᓂᑦ ᒐᕙᒪᓂᑦ ᑖᒃᑯᐊ ᐱᔾᔪᑎᓕᖕᓂᑦ, ᐃᑲᔪᖅᑐᐃᙱᓚᑦ ᐃᓚᐅᕙᙱᖦᖢᑎᒡᓗ 

ᑲᓇᑕᓕᒫᒥᑦ ᐱᓕᕆᐊᖑᔪᓂᑦ ᐱᔪᓐᓇᕐᓂᖃᕐᕕᒋᔭᖏᓐᓂᑦ, ᑲᔪᓰᓐᓇᕐᓂᐊᖅᖢᑎᒡᓗ ᑲᒪᒋᔭᕆᐊᖃᖅᑕᖏᑦ. ᑲᔪᓰᓐᓇᕐᓂᐊᖅᑐᑦ 

ᐃᑲᔪᖃᑦᑕᕐᓗᑎᒃ ᖃᐅᔨᒪᔨᒋᔭᐅᔪᓂᒃ, ᑐᓴᒐᒃᓴᓂᒃ ᐊᒻᒪ ᐱᐅᓛᓂᒃ ᐱᓕᕆᔾᔪᓯᕐᓂᒃ, ᓂᕆᐅᒃᖢᑎᒡᓗ ᓈᒻᒪᒃᑐᓂᒃ 

ᑮᓇᐅᔭᖅᑖᖅᑎᑕᐅᓂᐊᕐᓂᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᑐᓕᖅᑎᑦᑎᔾᔪᑎᒃᓴᓂᒃ ᐸᕐᓇᐅᑎᓂᒃ. 

2 ᐊᕐᓇᐃᑦ/ᐊᖑᑎᑦ ᑐᙵᕕᓖᑦ ᐋᓐᓂᖅᓯᕆᓂᐅᕙᒃᑐᑦ ᓯᕗᓪᓕᖅᐸᐅᔾᔭᐅᓯᒪᕗᖅ ᑯᐸᐃᒃ ᒐᕙᒪᖓᓄᑦ, ᑖᒃᑯᐊᓗ ᑮᓇᐅᔭᓂᒃ 

ᐊᑐᖅᓯᒪᓪᓗᑎᒃ ᐊᖏᔪᑲᓪᓚᖕᓂᒃ ᓄᖅᑲᖅᑎᑦᑎᔪᒪᓪᓗᑎᒃ ᐋᓐᓂᖅᓯᖅᑕᐅᕙᒃᑐᓂᒃ ᐊᕐᓇᓂᒃ. ᑕᐃᒪᐃᒃᑲᓗᐊᖅᑎᓪᓗᒍ, 

ᐃᑲᔪᖅᑐᐃᒐᓗᐊᖅᑎᓪᓗᒍ ᑕᒪᐃᓐᓂᒃ ᑐᕌᒐᕆᔭᐅᔪᓂᒃ ᑲᓇᑕᒥ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒧᑦ ᓄᖅᑲᖅᑎᑦᑎᔪᒪᓪᓗᑎᒃ 

ᐊᕐᓇᓄᑦ/ᐊᖑᑎᓄᑦ ᑐᙵᕕᓖᑦ ᐋᓐᓂᖅᓯᕆᓂᐅᕙᒃᑐᑦ, ᑯᐸᐃᒃ ᒐᕙᒪᖓ ᒪᓕᒍᓐᓇᙱᓚᖅ ᓲᖃᐃᒻᒪ ᐱᓯᒪᐃᓐᓇᕈᒪᖕᒪᔾᔪᒃ 

ᐊᑕᖏᕐᓗᒍ ᑲᒪᒋᔭᒃᓴᖓᑦ ᑕᒪᑐᒧᖓ ᓄᓇᕗᒻᒥ. ᐊᖏᖃᑎᒌᒍᑎᒃᑯᑦ ᐃᒃᐱᒍᓱᑦᑎᐊᖅᑐᒥᒃ ᓇᖕᒥᓂᖅᓱᕈᓐᓇᕐᓂᕐᒥᒃ, ᑯᐸᐃᒃ ᒐᕙᒪᖓ 

ᒐᕙᒪᑐᖃᒃᑯᓐᓂ ᑮᓇᐅᔭᖅᑖᖅᑎᑕᐅᕙᒃᐳᖅ ᐃᑲᔪᖅᑐᐃᔪᒪᓪᓗᑎᒃ ᐱᓕᕆᐊᒃᓴᓂᒃ, ᐱᓕᕆᐊᖑᕙᓪᓕᐊᔪᒪᔪᓂᒃ, 

ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᓄᖅᑲᖅᑎᑦᑎᔪᒪᓪᓗᑎᒃ ᐊᕐᓇᓄᑦ/ᐊᖑᑎᓄᑦ−ᑐᙵᕕᓕᖕᓂᒃ ᐋᓐᓂᖅᓯᕆᓂᐅᕙᒃᑐᓂᒃ 

ᐋᖅᑭᒃᓯᒪᔭᖏᓐᓂᒃ ᑐᙵᕕᖃᖅᑎᑕᐅᓪᓗᑎᒃ ᐱᔭᐅᔭᕆᐊᓕᖕᓄᑦ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ. 

